
Romssa ja 
Svalbárdda 
priváhtaarkiivvaid 
seailluhan- ja 
ovddidanplána 
2024–2030



Romssa fylkkasuohkan/Troms fylkeskommune
Strandvegen 13 
9007 Tromsø

Ovdasiidogovva: Sonja Siltala/TFFK

Davvisámegillii: sara e-book

Layout: To Typer AS – www.totyper.no



Innhold

1. Álggahus ..................................................................................................................................................................................................................................................................  5
1.1.  Plána ulbmil .....................................................................................................................................................................................................................................  5
1.2.  Plánaprošeavtta duogáš ............................................................................................................................................................................................  6
1.3.  Organiseren ja ovttasbargoguoimmit ................................................................................................................................................  6

2. Seailluhanplána .......................................................................................................................................................................................................................................  8
2.1.  Priváhtaarkiivvat nationála ja regionála arkiivamáilmmis ...........................................................................  8
2.2.  Metodihkka ........................................................................................................................................................................................................................................  8
2.3.  Čoahkkáigeassu hivvodatguorahallamis .....................................................................................................................................  9
2.4.  Oanehaččat servodatguorahallama (servodatanalysa) birra .................................................................  12
2.5.  Persovdnaarkiivvaid čohkken ja seailluheapmi..............................................................................................................  15
2.6.  Evttohus seailluhanveara servo datsurggiide ja arkiivaaktevrraide ............................................  15

Árktalaš eana- ja vuovdedoallu ..................................................................................................................................................................  16
Guolástus, guolleindustriija ja áhpedoallu .............................................................................................................................  17
Boazodoallu ......................................................................................................................................................................................................................................  17
Geađgeindustriija ....................................................................................................................................................................................................................  18
Skiipahuksen ja divohatindustriija .........................................................................................................................................................  19
Metálla-, minerála-, elektroteknihkka-, huksen- ja plástaindustrijja ..................................  19
Elfápmolágideapmi, čáhci ja luoittáhat, ja doapparčorgen .....................................................................  19
Huksen ja rusttet ....................................................................................................................................................................................................................  20
Johtalus ja rádju ......................................................................................................................................................................................................................  20
Gráfalaš industriija, media ja gulahallan ....................................................................................................................................  20
Gálvogávppašeapmi ja priváhta bálvalusdoaimmat,  
ja buktagiid vuovdindoaimmat ......................................................................................................................................................................  21
Mátkeealáhus ja turisma, idjadan- ja guossohanbáikkit ..............................................................................  21
Ruhtadeapmi, dáhkádus, opmodat, viesut ja báikkálaš biras ............................................................  22
Oahppu, dutkan ja IT-teknologiija...........................................................................................................................................................  22
Dearvvašvuohta ja sosiáladilli ........................................................................................................................................................................  22
Dáidda ja kultuvra .................................................................................................................................................................................................................  23
Festiválat, lágideamit ja ad hoc.organisašuvnnat ......................................................................................................  23
Valáštallan, vuoiŋŋasteapmi ja olgoáibmoeallin .........................................................................................................  23
Nissonat ja nissonlihkadus ..................................................................................................................................................................................  24
Mánáid- ja nuoraidorganisašuvnnat ....................................................................................................................................................  25
Luondu ja birasgáhtten ...............................................................................................................................................................................................  25
Politihkalaš bellodagat ja organisašuvnnat ...........................................................................................................................  25
Bargoaddi- ja bargiidorganisašuvnnat, ja fidno-, ealáhus- ja fágasearvvit ................  26
Sápmelaččat álgoálbmot.........................................................................................................................................................................................  26



Kvenat/norggasuopmelaččat ja eará nationála unnitlogut .......................................................................  27
Sisafárrejeaddjit ja máŋggakultuvrralaš joavkkut .....................................................................................................  27
Doaibmavádjigiid organisašuvnnat ........................................................................................................................................................  27
Bonjuolbmot ....................................................................................................................................................................................................................................  28
Priváhta doaimmahusat ja ásahusat mat fállet bálvalusaid almmolašvuhtii .......  28
Váilevaččat duođaštuvvon joavkkut  
ja persovdnaarkiivvat beaivválaš eallimis ................................................................................................................................  28
Skeaŋkkat ja eaktodáhtolašvuođa  
ja solidaritehta ovddideapmi, riikkaidgaskasaš organisašuvnnat ................................................  29
Váilevaččat duođaštuvvon suohkanat vuorkkáin........................................................................................................  29
Priváhtaarkiivvat jagi 1945 rádjai ja 2000 rájes...............................................................................................................  30
Servodatsuorggit ja aktevrrat Svalbárddas ...........................................................................................................................  30
Digitálalaččat ráhkaduvvon priváhtaarkiivvat ...................................................................................................................  30

3. Ovttasbargu, fierpmádatdoaibma ja ovttastahttin ...............................................................................................................  31
3.1.  Ásahusaid priváhtaarkiivabargu 2023:s ........................................................................................................................................  31
3.2  Romssa ja Svalbárdda priváhtaarkiivafierpmádat ....................................................................................................  41
3.3.  Romssa priváhtaarkiivabálvalus .................................................................................................................................................................  42

4. Digitálalaččat ráhkaduvvon priváhtaarkiivvat .............................................................................................................................  44

5. Analoga ja digitála mediat ....................................................................................................................................................................................................  45

6. Magasiinnat ......................................................................................................................................................................................................................................................  46

7. Gelbbolašvuohta ja gelbbolašvuođadárbu ............................................................................................................................................  47

8. Olmmošlaš resurssat.....................................................................................................................................................................................................................  48

9. DBS ja fysalaš bargodilli arkiivabarggus ..................................................................................................................................................  49

10. Hástalusat ja strategalaš guovddáš suorggit oktan doaibmabijuiguin .........................................  50
10.1.  Hástalusat priváhtaarkiivabarggus ........................................................................................................................................................  50
10.2. Ovddidanplána strategalaš vuoruhansurggiide 2024-2030 .....................................................................  51

11. Čujuhusat ...........................................................................................................................................................................................................................................................  54

12. Mildosat ...............................................................................................................................................................................................................................................................  55



 5

1. Álggahus

1.1. Plána ulbmil

Romssas ja Svalbárddas lea dál ásahea men 
arkiivafágalaš fierpmádaga ja áigumuš lea 
ásahit fylkkasuohkanlaš priváhtaarkii-
vabálvalusa regiovdnii. Dan lassin lea 
 bajitdási seailluhan- ja ovddidanplána 
 ráhkaduvvon ja gárvvis geavahussii.

Seailluhanplána lea ráhkaduvvon daid ar-
kiivvaid várás maid seailluhanásahusat 
hálii dit seailluhit (Riikkaarkivára njuolg-
gadusat priváhtaarkiivabargui). Priváhta-
arkiivvat leat arkiivvat maid organi-
sašuvnnat, fitnodagat, priváhta ásahusat ja 
olbmot leat ásahan. Riikkaarkivára njuolg-
gadusaid mielde leat priváhtaarkiivvat do-
kumeanttat ja báberregistarat, elektronalaš 
duođaštusat, arkiivavuogádagat, ja kárttat, 
tevnnegat, govat, filmmat, jietnabáttit jna. 
Almmolaš ásahusaid arkiivvat (suohkanat, 
fylkkat ja stáhta) eai gula dán plána bar-
gosuorgái.

Seailluhan- ja ovddidanplána mihtto-
mearri lea evttohit servodatsurggiid ja 
priváhtaarkii vvaid maid berre vuoruhit 
dieđuid čohkkemis ja vurkemis, joksan 
dihte ollislaš servodatdokumentašuvn-
na mihttomeari Romssas ja Svalbárddas. 
Ollislaš servodatdokumentašuvdna lea 
namuhuvvon ollu politihkalaš stivrendo-
kumeanttain Norggas, maŋimustá Arkii-
vadoaimmahaga njealji servodatulbmiliin, 
geahča «Nasjonal strategi for privatarkiv-
arbeidet 2019 – 2023». Diet servodatulb-
milat leat maid váikkuhan dán plánabargui. 
(geahča maid NOU: 2019: 9. Fra kalveskinn 
til datasjø – Ny lov om samfunnsdokumen-
tasjon og arkiver ja Meld. St. 7 (2012-2013). 
Arkiv.)

Dohkálaš arkiivaseailluheapmi Riikkaar-
kivára priváhta arkiivanjuolggadusaid miel-
de gáibida sihke fágalaš gelbbolašvuođa, 
dohkálaš seailluhanlanjaid, ja ahte čohk-

Priváhtaarkiivva hálddašeaddjit Romssas ja Svalbárddas. Maŋábealde gurutravddas Romssa Arkiivva 
arkiivahoavda Hilde Bjørnå, Sámi arkiivva arkiivabargi Grete Gunn Bergstrøm, Romssa fylkkasuohkana 
musearáđđeaddi Siv A.R. Henriksen, Davvi-Romssa musea direktevra Kaisa Maliniemi, Romssa girjeráju 
ja gávpotarkiivva ráđđeaddi Anna F. Broks Haugen, Ivvárstádik girjerádjohoavda Ingvild Johansen, Sval-
bárdda musea arkiivabargi Haakon Unhammer Kvaale, Romssa fylkkasuohkana girjerádjohoavda Birgit 
Larsen, ja Universitehtamusea váldoinšenevra Ingar Olsborg Figenschau.  
 Govva: Ane Rønning/Finnmárkku ja Davvi-Romssa riddokultuvrra ja ođđasishuksema museat .  
 

https://www.arkivverket.no/sok?q=+%28Riksarkivarens+retningslinjer+for+arbeidet+med+privatarkiver
https://www.arkivverket.no/sok?q=+%28Riksarkivarens+retningslinjer+for+arbeidet+med+privatarkiver
https://www.arkivverket.no/for-arkiveiere/arkiver-fra-privat-sektor/nasjonal-strategi-for-privatarkivarbeidet
https://www.arkivverket.no/for-arkiveiere/arkiver-fra-privat-sektor/nasjonal-strategi-for-privatarkivarbeidet
https://www.regjeringen.no/contentassets/d4091c3f6abc4eacae1ae527a4cef30b/nn-no/pdfs/nou201920190009000dddpdfs.pdf
https://www.regjeringen.no/contentassets/d4091c3f6abc4eacae1ae527a4cef30b/nn-no/pdfs/nou201920190009000dddpdfs.pdf
https://www.regjeringen.no/contentassets/d4091c3f6abc4eacae1ae527a4cef30b/nn-no/pdfs/nou201920190009000dddpdfs.pdf
https://www.regjeringen.no/contentassets/d4091c3f6abc4eacae1ae527a4cef30b/nn-no/pdfs/nou201920190009000dddpdfs.pdf

kejuvvon ja vurkejuvvon priváhtaarkiivvat 
lágiduvvojit oidnosii buohkaid várás. Buo rre 
ovdamearka dasa man dehálaš lea ahte 
relevánta dokumentašuvdna ja dieđut gávd-
nojit arkiivvain, lea áiddo almmuhuvvon 
raporta Duohtavuođa- ja soabahankom-
mišuvdna sámiid, kvenaid/norggasuop-
melaččaid ja vuovdesuopmelaččaid birra, 
geassemánus 2023.

Dan barggus lei dehálaš gávdnat arkiivaávd-
nasiid sámiid ja kvenaid/norggasuopme-
laččaid maŋis, ja vásáhusaid ja historjjáid 
daidda olbmuide mat gullet namuhuvvon 
joavkkuide. Dat lei váttis. Doaivumis plána 
váikkuha dasa ahte priváhtaarkiivvat bohtet 
eanet oidnosii ja olámuddui, vai olbmot 
besset daid geavahit diehtogáldun.

Svalbárda lea plánas mielde vaikko Arkiiva-
doaimmahagas lea ge erenoamáš ovd-
dasvástádus priváhtaarkiivvaid ja duođaš-
tusaid čohkken- ja seailluhandoaimmaide 
Árktalaš guovllus ja Davviguovllus (Arkiiva-
doaimmahaga seailluhanplána priváhta-
arkiivvaide 2020). Svalbárdda musea lea 
dehálaš ásahus regionála ovttasbarggus ja 
dehálaš resursa plánaproseassas. Seamma 
dehálaččat leat maid Arkiivadoaimmahaga 
nationála ásahusat Romssa stáhtaarkiiva ja 
Sámi arkiiva, mat leat mávssolaš regionála 
ovttasbargoguoimmit. Stáhtaarkiiva Roms-
sas joatká vuostáiváldimis duođaštusaid 
Árktalaš- ja Davviguovllus, muhto maiddái 
arkiivaávdnasiid ja ođđa arkiivvaid bargiid-
lihkadusas regionála dásis. Sámi arkiivvas 
lea nationála ovddasvástádus áimmahuššat 
sámi arkiivaávdnasiid. Sámi kultuvra ja ser-
vodateallin Romssas lea mielde plánas jos 
vel Arkiivadoaimmahat Sámi arkiivva bok-
te lea ráhkadeamen sierra seailluhanplána 
sámi servodatdokumentašuvnna várás. Dán 
seailluhanplána ferte geahččat ovttas sámi 
seailluhanplánain.

Boahtteáiggi regionála ovttasbargu Romssa 
ja Svalbárdda seailluhanásahusaid gaskkas 
lea buot ásahusaide givrodat. Go regiovnna 
seailluhanásahusaid arkiivabarggu geahččá 

oktilaččat, de geavahuvvojit vátna resurs-
sat ceavzilis ja gánnáhahtti vuogi mielde. 
Guhkitáigái dat boahtá maiddái geava-
heddjiide buorrin.

1.2. Plánaprošeavtta duogáš

Romssa museat álggahedje seailluhan-
plánabarggu jagi 2020. Davvi-Romssa 
musea oaččui 400 000 ru. ruhtadoarja-
ga Arkiivadoaimmahaga ovddidanruđain 
álggahit pilohtaprošeavtta “Privatarkiv i 
museer i Troms”. Prošeaktaáigodagas kár-
tejuvvui priváhtaarkiivahivvodat ja hivvo-
datguorahallan čađahuvvui. Romssa priváh-
taarkiivvaide ásahuvvui maid fierpmádat.

Romssa fylkkagirjerádju válddii badjelas-
as plánaprošeavtta 2021:s, ja oaččui Arkii-
vadoaimmahaga ovddidanruđaid guovtte-
jagi prošektii mii dagai vejolažžan joatkit 
barggu ovdánahttit "Romssa ja Svalbárdda 
priváhtaarkiivvaid seailluhan- ja ovttasdoai-
bmaplána". Seail luhanplánabargu čađahuv-
vui jagi 2022. Dalle čađahuvvui servodat-
guorahallan (servodatčielggadus). Ásahusaid 
magasiidnadilli, gelbbolašvuođadárbu ja 
olmmošlaš resurssat kártejuvvojedje. Ovt-
tasdoaibmaplánabargu álggahuvvui jagi 
2023. Hástalusat bargojuogadeamis, rol-
lačielggadeamis ja čohkkensurggiin daga-
hedje ahte diet oasit maŋiduvvojedje.

1.3. Organiseren ja ovttasbargoguoimmit

Romssa ja Finnmárkku fylkkasuohkan lea 
leamaš prošeaktaeaiggát Romssa fylkka-
girjeráju bokte.

Čuovvovaš ásahusat leat oassálastán 
prošektii ja ásahan prošeaktajoavkku:

 ◼ Arkiiva Romsa
 ◼ Arkiivadoaimmahat Romssa Stáhta-
arkiivva ja Sámi arkiivva bokte
 ◼ Ivvárstádik girjerádju
 ◼ Gaska-Romssa musea

https://www.stortinget.no/globalassets/pdf/sannhets--og-forsoningskommisjonen/rapport-til-stortinget-fra-sannhets--og-forsoningskommisjonen.pdf
https://www.stortinget.no/globalassets/pdf/sannhets--og-forsoningskommisjonen/rapport-til-stortinget-fra-sannhets--og-forsoningskommisjonen.pdf
https://www.stortinget.no/globalassets/pdf/sannhets--og-forsoningskommisjonen/rapport-til-stortinget-fra-sannhets--og-forsoningskommisjonen.pdf
https://www.stortinget.no/globalassets/pdf/sannhets--og-forsoningskommisjonen/rapport-til-stortinget-fra-sannhets--og-forsoningskommisjonen.pdf
https://www.arkivverket.no/sok?q=+%28Riksarkivarens+retningslinjer+for+arbeidet+med+privatarkiver
https://www.arkivverket.no/sok?q=+%28Riksarkivarens+retningslinjer+for+arbeidet+med+privatarkiver
https://www.arkivverket.no/sok?q=+%28Riksarkivarens+retningslinjer+for+arbeidet+med+privatarkiver

 ◼ Davvi-Romssa musea
 ◼ Norgga árktalaš universitehtagirjerádju 
Romssas
 ◼ Norgga árktalaš universitehtamusea 
Romssa musea ja Poláramusea bokte
 ◼ Perspektivet Musea
 ◼ Svalbárdda musea
 ◼ Lulli-Romssa Musea
 ◼ Romssa ja Finnmárkku fylkkagielda
 ◼ Romssa girjerádju ja gávpotarkiiva
 ◼ Várdobáiki musea

Ovttasbargoguoimmit doibme prošeavtta 
bargojoavkun. Bargojoavkkus leat leamaš 
vihtta Teams-čoahkkima ja vihtta fysalaš 
čoahkkima/bargobájit, ja muđui leat sii 
jeavd dálaččat gulahallan e-poastta ja tele-
fovnna bokte.

Kárta čájeha Romssa ja Svalbárdda seailluhanásahusaid. Sámi arkiiva váilu kárttas.

2. Seailluhanplána

2.1. Priváhtaarkiivvat nationála 
ja regionála arkiivamáilmmis

Priváhtaarkiivvat leat arkiivvat maid priváh-
ta suorggi fitnodagat, organisašuvnnat, 
ásahusat ja olbmot leat ásahan. Dat eai 
dárbbaš čuovvut arkiivalága njuolggadusaid, 
nu movt arkiivvat maid suohkanat, fylk-
kasuohkanat ja stáhtalaš ásahusat ásahit, 
mat Arkiivalága njuolggadusaid mielde leat 
almmolaččat.  Priváhta aktevr rat eai leat 
geatnegahtton seailluhit dahje addit arki-
ivvaid arkiivalága njuolggadusaid mielde. 
Ollu seailluhanveara servodatdokumen-
tašuvdna manahuvvo dan sivas go priváhta 
aktevrrat ieža besset mearridit háliidit go 
seailluhit arkiivvaset, ja almmolašsuorggi 
arkiivvat ges čohkkejuvvojit ja seailluhuv-
vojit systemáhtalaččat. Danne dahket ge 
priváhtaarkiivvat dušše unna oasáža seai-
lluhuvvon arkiivvain Norggas. 

Dákkár dilli mielddisbuktá ahte lea váttis 
olahit ollislaš servodatdokumentašuvnna 
mihttomeari. Priváhtaarkiivvat duođaštit 
olbmuid vuoigatvuođaid ja leat dehálaš 
diehtogáldut dutkamii ja servodatdo-
kumentašuvdnii.  Priváhtaarkiivvat die-
vasmahttet almmolaš arkiivvaid go dat 
duođaštit servodaga eará oaidninsajis go 
almmolaš arkiivvat.   

 Bajitdási nationála arkiivastrategiija man 
ulbmil lea nannet priváhtaarkiivasuorggi 
váilu maiddái. Gustovaš arkiivaláhka sisttis-
doallá njuolggadusaid Arkiivadoaimmahaga 
geatnegasvuođaid birra go guoská priváh-
taarkiivvaid seailluheapmái (Arkiivaláhka 
3.kapihtal). Riikkaarkiváras lea nationála 
ovddasvástádus priváhtaarkiivasuorggis, ja 
priváhtaarkiivvaid ektui lea dat stuorimus 
seailluhanásahus Norggas. Riikkaarkivára 
galgá maid atnit erenoamáš fuola gáht-
tenárvosaš arkiivvaide ja ráhkadit registara. 

Dasa lassin gávdnojit seailluhanásahusat 
main leat čielga mearriduvvon nationála 
ovddasvástádussuorggit. 

Regiovnna priváhtaarkiivvaid dáfus váilu 
láhkamearriduvvon ovddasvástádus regi-
onála dási doaimmaide. Priváhtaarkiivvat 
leat buohkaid ja eai geange ovddasvástá-
dus. Buot fylkkaid fylkkaovttastahttiása-
husaide ja regionála seailluhanásahusaid 
arkiivafierpmádahkii gullá ovddasvástidit 
regionála seailluhandoaimmaid. Arkiivvat 
dikšojuvvojit ja seailluhuvvojit ollislaččat 
dahje belohahkii almmolaš ruhtaduvvon 
arkiivaásahusain, girjerájuin ja museain. 
Gustovaš arkiivalága mielde galgá Riikkaar-
kivára mearridit njuolggadusaid almmolaš 
orgánaide mat barget priváhtaarkiivvaiguin, 
ja priváhtaásahusaide mat ožžot almmolaš 
doarjaga.

2.2. Metodihkka

Oktasaš metodihkka maid Arkiivadoaimma-
hat lea ovddidan lea geavahuvvon vuođđun 
seailluhanplánaoassái. Meto dihkka lea gea-
vahuvvon SAMDOK-prošeavttas (čohkkejuv-
von servodatduođaštusat). Metodihk ka lea 
heivehuvvon nu ahte lea vejolaš gávdnat 
áigeguovdilis servodataktevrraid ja arkiiva-
dahkkiid.

Metodihka vuolggasadji lea arkiivaguorahal-
lan, mii lea golmma oasis:

1. Hivvodatguorahallan, mii čielggadii 
seailluhuvvon arkiivvaid. Guorahallamis 
čielggaduvvui movt arkiivvat juohká-
sit geografiija, áigodaga, ealáhus- ja 
organisašuvdnašlájaid, ásahusaid ja 
olbmuid ektui. Mihttomearrin lei maid 
čielggadit arkiivvaid mat govvidit ser-
vodaga máŋggabealatvuođa.

2. Servodatguorahallan, mii čielggadii de-
hálaš servodataktevrraid/arkiiva dahk-
kiid maid lea dehálaš áimmahuššat. 
Guorahallamis geavahuvvojedje his-
torjjálaš gáldut mat sisttisdollet bái-
kedieđuid guovddáš ja dehálaš ealá-
hus- ja organisašuvdnaaktevrraid birra 
Romssas ja Svalbárddas jagi 1946 rájes 
otnážii.

3. Goappaš guorahallamat árvvoštallo-
juvvojedje nubbi nuppi ektui ja buoh-
tastahttojuvvojedje govččagrádain. Ul-
bmil lei iskat man muddui válljejuvvon 
servodataktevrrat ja arkiivadahkkit leat 
ovddastuvvon seailluhuvvon priváh-
taarkiivvain. Dat dieđut adde vuođu 
ovdánahttit seailluhanplána válljejuv-
von arkiivadahkkiid várás.

Dieđuid vuođul identifiserejuvvojedje áige-
guovdilis servodatsuorggit ja arkiivadahkkit, 
ja sii serve bargobádjái. Prošeaktajaovku 
válljii joavkkuid.

2.3. Čoahkkáigeassu 
hivvodatguorahallamis

Priváhtaarkiivvaid kártenbargu ja hivvodat-
guorahallan čađahuvvui 2020-2021. Kárten-
bargu čájehii ahte oktiibuot 1590 priváh-
taarkiivva ledje seailluhuvvon 14 iešguđet 
seailluhanásahusas. Báberarkiivvat dahke 
oktiibuot 3410 hildomehtera. 1.mildosis 
sáhttá lohkat ollislaš hivvodatguorahallama.

Kártenbargu čielggadii ahte almmolaš 
ásahusat leat áiggi mielde addán ollu ar-
kiivaávdnasiid museaide. Dat leat suoh-
kanlaš, fylkkasuohkanlaš ja stáhtalaš 
ásahusaid arkiivvat. Guoskevaš ásahusat 
leat ožžon dieđu ahte arkiivaávdnasat mat 
gullet Romssa regiovdnii galget addojuvvot 
čuovvovaš arkiivaásahusaide: Stáhtaarkiiva 
Romssas, Arkiiva Romsa, ja Romssa gáv-
potarkiiva (suohkanlaš arkiivvat Romssas).

Arkiivadoaimmahat ja dasa gullevaš Romssa 
Stáhtaarkiiva ja golbma ovttastuvvon mu-

seaovttadaga leat stuorimus seailluhanása-
husat Romssas. Badjel bealli (54%) buot 
Romssa priváhtaarkiivvain seailluhuvvojit 
Romssa Stáhtaarkiivvas, ja ovttastuvvon 
museaovttadagat seailluhit ja vurkejit 
goalmmátoasi priváhtaarkiivvain. Daid 
gaskkas seailluhuvvojit eanemus arkiiv-
vat Lulli-Romssa museas ja Gaska-Romssa 
museas. Poláramusea, Gaska-Romssa mu-
sea, Perspektivet musea ja Davvi-Romssa 
musea seailluhit ovtta oasi arkiivaávdnasiin 
Romssa Stáhtaarkiivvas, ja Davvi-Romssa 
museas lea dan oktavuođas čálalaš arkii-
vageigensoahpamuš Stáhtaarkiivvain.

Svalbárdda museas Longyearbyenis seail-
luhuvvojit ollu smávva arkiivvat main lea 
báikkálaš čanastupmi, ja Romssa Stáh-
taarkiiva lea viežžan duođaštusaid Sval-
bárddas, erenoamážit báberarkiivvaid main 
lea našuvnnalaš ja riikkaidgaskasaš meark-
kašupmi (geahča Arkiivadoaimmahaga se-
ailluhanplána 2020).

Arkiiva Romsa seailluha ja sihkkarastá ollu 
priváhtaarkiivvaid fitnodateaiggádiid maŋis. 
Muhtun arkiivvat leat vuostáiváldojuvvon go 
leat oassin suohkanlaš ja fylkkasuohkanlaš 
arkiivvain. Eará arkiivvat leat sirdojuvvon ja 
vuostáiváldojuvvon Arkiiva Romsa gohččosa 
mielde, erenoamážit stuora ja dehálaš ar-
kiiv vat. Romssa gávpotarkiivvas leat priváh-
taarkiivvat main lea erenoamáš čanastup-
mi Romssa suohkanii, ovda mearkka dihte 
priváhtaarkiivvat ovddeš suohkanbargiid 
maŋis.

Arkiivadoaimmahat ovddasvástida Sámi 
arkiivva bokte buot priváhtaarkiivvaid Sá-
mis ja seailluha arkiivvaid sámi fitnodagaid, 
organisašuvnnaid ja olbmuid maŋis Roms-
sas, ja čoakkáldagaid giela, duoji ja juoi-
ganárbevieruid birra. Universitehtagirjerádju 
Romssas áimmahuššá priváhtaarkiivvaid 
olbmuid ja servviid maŋis main lea gulle-
vašvuohta universitehtii, erenoamážit dut-
kama ja gieddebarggu oktavuođas.

Kategoriija “Eará ásahusat” leat Romssa 
musea, Poláramusea, Perspektivet musea, 
Várdobáiki musea, Siellat historjásearvi 
ja Ivvárstádik álbmotgirjerádju. Ivvárstá-
dik girjerádju seailluha iežas magasiinnas 
ollu báikkálaš servviid ja ovttaskas olbmuid 
báŋkoarkiivvaid ja unnit arkiivačoakkál-
dagaid. Universitehtamusea arkiivvat leat 
eanaš dutkanvuđot arkiivaávdnasat dutkiid 
maŋis geat áiggiid čađa leat leamaš miel-
de iešguđet fágajoavkkuin. Dan lassin leat 
vel arkiivvat ja čoakkáldagat dálá dutkiid 
maŋis.

Priváhtaarkiivvaid lohku ja hildomehter 
suohkaniid mielde

Suohkan Hildomehter Lohku

Báhccavuotna 9,5 17
Beardu 5,2 15
Divrrát 0,8 27
Rivttát 6,8 5

Hárstták 305,4 257
Ivvárstádik 62,5 23

Gálsa 18,5 17
Giehtavuotna 81,7 13

Návuotna 4,8 45
Gáivuotna 7,5 13

Loabát 0,02 1
Ivgu 22,5 27

Málatvuopmi 25,1 29
Ráisa 27,6 27
Siellat 9,2 23
Sážžá 278,1 158

Skiervá 10,5 23
Omasvuotna 0,3 11
Ráisavuotna 50,7 14

Dielddanuorri 20,4 16
Romsa 1361 399

Svalbárda 504 76
Earát 516,98 359

Oktiibuot 3410 1590
Unnimus Eanemus priváhtaarkiivvat

Priváhtaarkiivvaid lohku suohkaniid mielde.

Hivvodatguorahallamis čielggaduvvui ahte 
seailluhuvvon priváhtaarkiivvat mat leat 
vuorkálanjain eai duođaš servodateallima 
Romssas ja Svalbárddas nu govdadit ja dár-
kilit. Gávnnahuvvui ahte hui ollu arkiivvat 
leat seailluhuvvon dušše muhtun servo-
datsurggiid ja –aktevrraid maŋis. Meal-
gat ollu arkiivvat leat čohkkejuvvon dušše 
muhtun servodatsurggiin ja eará surggiin gis 
váilot. Leat hui ollu organisašuvdnaarkiivvat 

vurkejuvvon go veardida arkiivalogu ektui, 
muhto hárvvibut fitnodatarkiivvat. Servviid 
arkiivvat leat dávjá unnit ja osiid mielde ja 
dat eai ge geavat nu galle hildomehtera 
ollislaš vurkensajis.

Baicce leat seailluhuvvon stuora arkiiv-
vat vuođđofitnodagaid maŋis mat gáibidit 
máŋga čuohte hildomehtersaji. Nu leat ge 
fitnodatarkiivvat mat váldet eanemus hil-
domehtersaji. Duohtavuođas váilot ain ollu 
dieđut stuora vuođđofitnodagaid maŋis mat 
leat leamaš ja mat dál doibmet. Eanemus 
duođaštuvvon ealáhusat leat ruhtadan- 
ja dáhkádusfitnodagat (báŋkoarkiivvat), 
gálvogávppit ja industriija, ja báktedoai-
bma ja bohkandoaibma. Dehálaš ealáhu-
sat Romssas nu go guolásteapmi ja guol-
leindustriija leat uhcán ovddastuvvon 
vuorkálanjain. Stuora vuođđofitnodagat vái-
lot, ja guolástusfitnodagaid seailluhuvvon 
arkiivvat leat hágganan ja unnán oktiiheive-
huvvon. Romssa ođđa vuođđofitnodagat nu 
go ođđaáigásaš áhpedoallu ja guollebieb-
man, mátkeealáhus ja turisma ja daidda 
gullevaš idjadan- ja guossohanbáikkit leat 
maid uhcán ovddastuvvon vuorkálanjain. 
Mátkeealáhus ja turisma guoská maiddái 
Svalbárdii.

Seailluhuvvon priváhtaarkiivvat vuorkálan-
jain duođaštit maid ahte leat unnán arki-
ivaávdnasat iešguđetge áigodagas ja geo-
gráfalaš guovlluin. Maŋimuš 40 jagis leat 
moadde priváhtaarkiivva seailluhuvvon, ja 
dat guoská erenoamážit fitnodatarkiivvaide.

Priváhtaarkiivvat áigodagaid mielde
Jahki Lohku

1849 38
1850–1899 145
1900–1924 297
1925–1949 417
1950–1974 248
1975–1999 159
2000 30
Jahki ii namuhuvvo 256
Oktiibuot 1590

Priváhtaarkiivvat áigodagaid mielde.

Arkii vaávdnasat muitalit ahte eanaš Roms-
sa suohkaniin leat arkiivvat čohkkejuvvon 
soaittáhagas ja osiid mielde. Eanáš arkiiv-
vat leat čohkkejuvvon golmma suohkanis 
gos olmmošlohku lea stuorimus, Romsa, 
Hárstták ja Sážžá, (Finnsnes) ja Svalbárda. 
Suohkanat Loabát, Rivtták, Divrrát, Omas-
vuotna, Báhccavuotna, Beardu, Návuotna, 
Gáivuotna, Orjješ-Ráisa ja Dielddanuor-
ri leat uhcán ovddastuvvon vuorkkáin go 
buoh tastahttá eará suohkaniiguin. Loabát ja 
Rivtták suohkanat leat uhcimusat ovddas-
tuvvon.  Loabát suohkan lea ovddastuvvon 
dušše ovttain arkiivvain. Sážžá suohkanii 
gulle ovdal njeallje suohkana, Leaŋgávii ka, 
Ránáid suolu, Birgi ja Doasku. Eanaš arkii-
vaávdnasat bohtet Leaŋgáviikkas. Eará 
guovllut leat unnán ovddastuvvon.

Romsa ja Svalbárda, Jiekŋaáhpeguovlu lea 
bures duođaštuvvon arkiivvaid bokte, ere-
noamážit skiipajohtolat (jiekŋaáhpefatna-
siid arkiivvat), persovdnaarkiivvat ja muđui 
eará čoakkáldagat. Dutkansuorgi Romssas 
ja Svalbárddas lea bures duođaštuvvon. 

Stáhta arkiivabargi Harald Lindbach čájeha dav-
viguovlluid priváhta arkiivaávdnasiid mat galget 
dikšojuvvot, katalogiserejuvvot ja digitaliserejuv-
vot.  Govva: Inger Lene Nyttingnes/Várjjat musea IKS.

Ruvkefitnodaga Store Norske Spitsber-
gen Kulkompani AS maŋis leat ollu arkii-
vaávdnasat seailluhuvvon. Svalbárdda ođđa 
vuođđoealáhusat nugo huksen- ja rusttet, 
johtolat, gálvogávppit, mátkeealáhus ja tu-
risma, kultursuorgi, idjadanbáikkit ja dutkan 
eai leat addán iežaset dokumentašuvnnaid 
vuorkái.

Unnitloguid ja álgoálbmogiid arkiivvat mat 
govvidit guovllu máŋggabealatvuođa leat 
unnán ovddastuvvon vuorkkáin. Seamma 
guoská maid nissonlihkadussii ja nisson-
ráđđejeaddji ealáhusaide. Priváhtaarkiivvat 
almmáiolbmuid maŋis ja servodatsuorggit 
gos leat eanaš almmáiolbmot leat buore-
but ovddastuvvon go servodatsuorggit gos 
leat eanaš nissonolbmot ja nissonolbmuid 
arkiiv vat. Vuorkkáin leat unnán diehtoávd-
nasat sámi ja kvena/norggasuopmelaččaid 
organisašuvdnaeallimis. Sámi báikkálaš 
searv vit ja nuoraidorganisašuvnnat leat 
maid váilevaččat ovddastuvvon vuorkálan-
jain. Dasto váilot ollu dieđut sámi ealáhu-
sain nu go boazodoalus ja kulturealáhusas.

Elektronalaš hámis leat uhcán digitála ja 
digitálalaččat ráhkaduvvon arkiivaávdnasat 
seailluhuvvon.

Priváhtaarkiivahivvodaga kártenbargu čielg-
gadii ahte sullii bealli Romssa ja Svalbárdda 
priváhtaarkiivvain leat dikšojuvvon, katalo-
giserejuvvon ja lágiduvvon almmolašvuhtii. 
Seailluhanásahusain, main váldobargu lea 
hálddašit arkiivvaid (Stáhtaarkiiva, Roms-
sa Arkiiva ja Gávpotarkiiva), leat eanemus 
dikšojuvvon arkiivvat proseantalogu miel-
de. Lulli-Romssa musea lea áŋgirit bargan 
arkiivahálddašemiin, ja ollu sin arkiivvat 
leat dikšojuvvon.

Dán háve ii čielggaduvvon lea go dat digita-
liserejuvvon ja almmuhuvvon Interneahtas, 
omd. Arkiivaportálas. Seailluhanásahusat 
nu go SaTø, Sámi arkiiva, Lulli-Romssa 
musea ja Svalbárdda musea geavahit As-
ta-vuogádaga ja almmuhit iežaset arkii-
vakatalogaid Arkiivaportálas.

2.4. Oanehaččat servodatguorahallama 
(servodatanalysa) birra

Hálddahuslaš ovttadat Romsa lea Norgga 
historjjá ektui hui nuorra. Sierra fylka ása-
huvvui jagi 1866 dalle go Sáččá ja Romssa 
fáldi sirrejuvvui Finnmárkku ámttas. Nam-
ma Romssa ámta rievdaduvvui Romssa fyl-
kan jagis 1919. Jagi 2020 ovttastuvvui fylka 
Finnmárkku fylkkain, muhto ásahuvvo fas 
ieh čanas fylkan 2024:s.

Fylkka suohkaniin leat maid leamaš 
hálddahuslaš rievdadusat maŋŋil soađi 
suohkan ovttastumiid geažil. Dál leat Roms-
sa fylkkas oktiibuot 21 suohkana: Báhc-
cavuotna, Gálsa, Málatvuopmi, Hárstták, 
Ivvárstádik, Romsa, Ivgu, Sážžá, Dieldda-
nuorri, Návuotna, Ráisa, Skiervá, Gáivuotna, 
Omasvuotna, Beardu, Ráisavuotna, Divr-
rát, Siellat, Loabát, Rivttát ja Giehtavuotna. 
Romsa, Hárstták, Finnsnes ja Beardogorži 
Málatvuomis leat ožžon gávpotstáhtusa, 
ja dán guovllu gávpot- ja čoahkkebáikeár-
vodási mielde lea Romsa fámoleamos gáv-
pot, sihke sturrodaga ja doaimmaid dáfus.

Dan sivas go Svalbárda lea mielde regionála 
seailluhanplánas, de čađahuvvui servodat-
guorahallan (servodatanalysa) maiddái 
dán sullos. Svalbárda lea oktasaš nama-
hus buot jiekŋaábi sulluide Spitsbergen, 
Nordaustlandet, Edgeøya, Barentsøya, Kvit-
øya, Kong Karls Land, Hopen ja Bjørnøya. 
Sullot ovttastuvvojedje Norgga Gonagasriikii 
jagis 1925, dalle go Svalbárdasoahpamuš 
fápmuduvvui. Dál ásset sullii 2500 olbmo 
Svalbárddas, hálddahusguovddážis Long-
yearbyenis, ja dutkanservodagain Ny-Åle-
sund, Pyramiden, Svea, Hornsund, Bjør-
nøya ja Hopen. Dasa lassin lea vel ruošša 
ruvkeservodat Barentsburggas. Jos vel 
Svalbárda gullá ge Norgga Gonagasriikii, 
de das ii leat fylkka- ja suohkan- ja vál-
gaguovlostáhtus. 1971:s ásahuvvui báikkálaš 
Svalbárdaráđđi mii áiggi mielde ovdánii po-
litihkalaš válljejuvvon ráđđeaddiorgánan. 
2002:s válddii Longyearbyen báikkálaš stiv-
ra badjelasas ráđđeaddiorgána doaimmaid. 

Vearuheami dáfus lea Svalbárda Romssa 
fylkka vuollásaš. Riekteáššiid dáfus gullá 
suolu Davvi-Romssa diggegotti ja Hålo-
galándda Lágamánnerievtti hálddašeapmái 
Romssas.

Romssas ja Svalbárddas leat čađahuvvon 
stuora rievdadusat maŋŋil soađi servodat-
ovdáneami oktavuođas. Sihke ealáhus- 
ja organisašuvdnaeallin lea earáhuvvan 
nuppástusaid ja ođđa servodatsurggiid ja 
-aktevrraid geažil. Dasa lassin lea servo-
dat šaddan nannoseabbo ja eanet hás-
taleaddji go ovdal nuppi máilmmisoađi. 
Movt servodat Romssas ja Svalbárddas 
lea nuppástuvvan ja makkár fámut leat 
ovdáneami duogábealde, leat gažaldagat 
maid servodatčielggadus geahččala čielg-
gadit. Mihttomearri lea gávdnat guovddáš 
servodat surggiid ja -aktevrraid, čoavdda-
organisašuvnnaid ja vuođđofitnodagaid, 
muhto maiddái erenoamáš aktevrraid maid 
seailluhanplánii sáhtašii váldit mielde.

Guorahallan ii atte ollislaš historjjálaš gov-
vádusa, muhto dat addá oanehis historj-

jálaš ruovttoluottageahčastaga servodahkii, 
ja govvida dálá arkiivadili ja dokumen-
tašuvdnadárbbu. Vuolggasadjin leat dálá 
suohkanat. Guorahallan lea ráddjejuvvon 
áigodahkii nuppi máilmmisoađi maŋŋil, jagi 
1946 rájes gitta dálá áigái. Sivvan dasa ahte 
áigodat maŋŋil 1946 válljejuvvui lea ahte 
buot ovdal soađi priváhta arkiivaávdna-
siid Romssas ja Svalbárddas berre áim-
mahuššat, erenoamáš Davvi-Romssas gos 
ollu boldojuvvui ovdal go duiskalaččat ge-
assádedje nuppi máilmmisoađis.

Guorahallan lea viđa oasis. Vuosttaš oassi 
gieđahallá veahádat-, ássan- ja ealáhus-
struktuvrraid ovdánandovdomearkkaid, ja 
johtolaga ovdáneami. Nubbi oassi váld-
daha Romssa guovdilis ealáhusaid ovdá-
neami. Goalmmát oasis lea sáhka organi-
sašuvdna- ja kultureallimis. Njealját oassi 
lea deháleamos unnitlogujoavkkuid birra 
Romssas. Maŋimuš oasis gieđahallojuvvo 
servodat- ja ealáhusovdáneapmi Sval-
bárddas, erenoamážit movt Longyearby-
en lea ovdánan hálddahus- ja aktiviteh-
taguovddážin dán sullos.

Fylkkarájiid rasttildeaddji vásáhuslonohallan sáhttá leat ávkkálaš maiddai priváhtaarkiivabarggus. Uni-
versitehtagirjeráju vuosttašbibliotekára Andreas Klein, Lulli-Romssa musea konserváhtor Honna Havas, 
ja Ivvárstádik girjerádjohoavda Ingvild Johansen ságastallet Romssa priváhtaarkiivvaid strategalaš 
guovddášsurggiid birra, ja Nordlándda arkiivahoavda Ketil Jensen addá buriid rávvagiid.  
 Govva: Helena Maliniemi/TFFK.

Bivdoalmmái Hilmar Nøis Andøyas eret, lea leamaš bivdomátkkis 35 dálvvi Svalbárddas, ja dan lassin 
lea son leamaš ruvkebargi ovtta áigodaga.  Govva gullá su priváhtaarkiivii Svalbárdda museas. 

Servodatguorahallama sáhttá lohkat 2. 
mildosis.

2.5. Persovdnaarkiivvaid 
čohkken ja seailluheapmi

Seailluhanplánas evttohuvvo vuost-
tamužžan čohkket ja seailluhit fitnodat- 
ja organisašuvdnaarkiivvaid ja priváhta 
ásahusaid arkiivvaid. Ovttaskas olbmuid 
ja bearrašiid arkiivvaid lea maid dárbu 
čohkket ja seailluhit jos galggaš olahit ol-
lislaš servodatdokumentašuvnna mihtto-
meari. Stuora oassi servodateallimis ovdá-
na organisašuvdna- dahje fitnodateallima 
olggobealde. Árvvut, guottut ja ávnnaslaš 
kultuvra vuođđuduvvojit, hábmejuvvojit ja 
gaskkustuvvojit dábálaččat indiviida dásis 
(Lange, 2001: 19-20,30). Personarkiivvaid 
čohkkenbarggus ferte fuolahit ahte seail-
luhuvvon arkiivaávdnasiin lea buorre so-
siála dássetvuohta. Dáhpáhuvvá dávjá ahte 
muhtun servodatjoavkkut ovddastuvvojit 
buorebut go earát.

Doaba priváhtaarkiivvat lea oktasaš nama-
hus buot arkiivvaide mat gullet priváhta 
suorgái. Ovttaskasolbmot geain lea almmo-
laš dahje priváhta luohttámušdoaibma, da-
hje muđui oassálastet servodatdoaimmain, 
sáhttet hábmet dárkilis priváhtaarkiivvaid 
mat sisttisdollet čálašeami, áššearkiivva 
ja erenoamáš ávdnasiid mat sáhttet sist-
tisdoallat dieđuid mat almmolaš arkiivvain 
váilot.

Persovdnaarkiivvat sáhttet maid sisttisdoal-
lat reivviid maid bearašlahtut ja fuolkkit 
leat čállán, ja maiddái eará ávdnasiid nugo 
govvagirjjiid, beaivegirjjiid, borramušráv-
vagiid, ruovttudoalu rehketdoalu ja sulla-
saččaid. Dákkár ávdnasat sáhttet duođaštit 
beliid servodagas ja kultuvrras maid muđui 
lea váttis seailluhit.

Persovdnaarkiivvat sáhttet maid čalmmus-
tahttit unnán ovddastuvvon dahje váile-
vaččat duođaštuvvon joavkkuid ja buktit 
ođđa máhtu joavkkuid bargamušain ja eal-

limis sin iežaset oaidninsajis. Buorre ovda-
mearka dasa lea Duohtavuođa- ja soaba-
hankommišuvnna raporta mii almmuhuvvui 
geassemánu 2023, mas lei dárbu viežžat 
duođaštusaid ja arkiivaávdnasiid sámiid ja 
kvenaid/norggasuopmelaččaid birra seail-
luhanásahusain, ja dan lassin jearahallamiid 
sis geat leat vel eallimin.

Seailluhanásahusaide sáhttá personsuod-
jalusmearrádus GDPR (General Data Pro-
tection Regulation) dagahit váttisvuođaid 
ovttaskas olbmuid duođaštusaid seail-
luheamis ja geavaheamis.

Mearrádus bidjá garra gáibádusaid per-
sondieđuid čohkkemii, seailluheapmái 
ja mean nudeapmái. Persovdnaarkiivvaid 
sáhttá vuostáiváldit jos dat ollašuhttet 
almmolaš beroštumiid. Lága mielde sáhttá 
persondieđuid viidásetgieđahallat ja vur-
ket eará ulbmiliidda go álggos mearriduv-
von. Gáibádus lea ahte seailluhanásahu-
sat dušše vurkejit persondieđuid jos dat 
leat relevánta, áššái gullevaččat ja dárb-
bašlaččat. Seail luhanásahusat fertejit gea-
vahit fágalaš árvvošteami persondieđuid 
suodjalanárvvu árvvoštallamis. Čuovvo-
vaš suodjalandoaimmat galget maid sa-
jis: IT-sihkkarvuohta, geahčadangielddus 
personsuddjenlága, vuoigŋaduodjelága ja 
sierra eavttuid vuođul.

2.6. Evttohus seailluhanveara servo-
datsurggiide ja arkiivaaktevrraide

Bajilgovas árvaluvvojit servodatsuorggit ja 
aktevrrat maid berre vuoruhit arkiivaávdna-
siid čohkkenbarggus Romssas ja Svalbárd-
das. Leat maid eará ásahusat  geain leat 
geatnegasvuođat arkiivaaktevrraid ektui, nu 
go Arkiivadoaimmahat (Arkiivadoaimmahaga 
seailluhanplána 2020) ja Bargiidlihkadusa 
arkiiva (Arbark seailluhanplána arkiivvaide 
“Å bevare fortida i framtida” 2022).  Dat 
leat namuhuvvon bajilgovas.

Árktalaš eana- ja vuovdedoallu

Vuollegis temperatuvra, ollu čuovga šad-
doáigodagas ja oanehis šaddoáigodat 
váikkuhit davviguovlluid eana- ja vuovde-
dollui. Eanadoallu lotnolasat vuotna- ja 
sáivačáhcebivdduin, vuovdedoallu ja eará 
ealáhusat leat ealáhusat mat leat leamaš 
váldoealáhusat eanaš Romssa suohkaniin. 
Báhccavuotna lea eahpitkeahttá dat stuori-
mus eanadoallosuohkan, ja Málatvuopmi 
lea deháleamos vuovdedoallosuohkan. 
Eanadoallovuđot buvttadanindustriija lea 
okta dain deháleamos industriijasurggiin 
Romssas. Dat leat vuosttažettiin meieriijat, 
njuovahagat, biergobuvttadanfitnodagat, 
fuođđarbuvttadeaddjit, gordnevuostáivál-
dit ja buđetindustriijafitnodagat. Eanaš 
muorrabuvttadanfitnodagat leat Siskkit- 
ja Lulli-Romssas. Dat leat sihke smávva 
fitnodagat mat buvttadit viessogálvvuid 
(ávdnasiid) ja stuorit industriijafitnodagat 
mat buvttadit gárvves viesuid. Bioenergii-
jaealáhus ovdána Romssas ja ollu stuora 
bioboaldámušrusttegat geavahit dan lá-
gan ođasmuvvi ja dálkkádatseasti ener-
giija. Seail luhanplána gieđahallá arkiiva-
materiálaid mat gusket heastadikšumii. 
Ivguheasta, nu gohčoduvvon Davvi-Roms-
sa heasta, lea mearkkašan ollu Romssa 
eanadoallokultuvrii. Ivguheasta lea okta 
norgga golmma heastanális, ja lea mielde 
FAO áitojuvvon šlájaid listtus.

Vuoruhuvvon aktevrrat:

• Dállodoalut mat buvttadit muorrabuk-
tagiid Siskkit Romssas

• Lotnolasealáhusat, vuosttažettiin maid 
mearrasámit ja kvenat doaimmahit. 
Smávva erenoamáš dállodoalut ja 
vuostáfitnodagat mat buvttadit lagas-
borramuša: Widding gård, Øverstua 
Gård, Rávna Gård

• Davvi-Norgga vuovdinorganisašuvdna 
(Nord-Norges salgslag)

• Meieriijat ja margariidnafabrihkat: 
Nord-Norges Melkesentral, Harstad 
meieri, Tromsø margarinfabrikk ja Tine 
Meieriet Nord/Tromsøysund Meieri (ái-
godaga 1930-2003 arkiiva lea vurkejuv-
von Stáhtaarkiivvas Romssas, ođđa 
materiála váilu 2003 rájes).

• Macks ølbryggeri AS (áigodat 1830-
2010 arkiiva lea vurkejuvvon Stáhtaar-
kiivvas Romssas, ođđaset dokumen-
tašuvdna váilu vuorkkás)

• Romssa boanddaidsearvi ja Roms-
sa boanddaid- ja smávvadálolaččaid 
searvi

• Náhkkeealáhus (erenoamážit Divrráin 
gos árbevirolaččat leat leamaš máŋga 
náhkkešealangárddi, muhto maiddái 
Rivttáin ja Riebanfárbma Levin Mikkel-
sen Gáivuonleagis, mii lea dán ealáhu-
sas maŋimuš).

• Troms treforedling

• Nordnorsk bioenergi

• Andberg snekkerfabrukk AS ja Sjøve-
gahytte AS (vuođđofitnodagat Loabágis 
ja Sállanis)

• Skogselskapet i Troms ja Troms vei og 
skog AS

• Alslaget for lyngshest i Troms ja 
Nord-Norges Travforbund

Guolástus, guolleindustriija 
ja áhpedoallu

Guolástus ja guolástusindustriija leat 
leamaš váldoealáhusat Romssas. Romsalaš 
lei dábálaččat guolásteaddji. Sihke vuot-
na- ja sáivaguolásteapmi doaimmahuv-
vui lotnolasat eará vuođđoealáhusaiguin. 
Guolástusindustrii ja ja guollerusttegat 
nugo sallit-, filea- ja reahkaindustriija 
leat leamaš hui mávssolaččat Romsii, gos 
muđui ii lean eará industriija. Buot dat 

ollu guollerusttegat ja guolástusindustrii-
ja Romssa riddoguovllus ledje dehálaččat 
ja mearrideaddjin servodaga birgejupmái 
ja ovdáneapmái. Mearraealáhus lea sakka 
ovdánan ja luossaveajetrusttegat, njuovaha-
gat ja biebmoguliid náláštuhttindoaimmat 
leat dađis lassánan. Luossabiebmansuorgi 
dahká sullii 95 proseantta, muhto mear-
raguliid biebmanrusttegat lassánit eanet 
ja eanet. Boaittobealsuohkanat Romssa 
fylkkas leat dehálaččat ealáhusa ovdáne-
apmái. Mariidnateknologiijaindustriija ovdá-
na dađis Romssas ja dasa gullet sullii 30 
fitnodaga ja 500 bargi. Guolástussearvvit, 
guolástusovttastussearvvit, johkasearvvit 
ja vuovdinorganisašuvnnat leat dehálaččat 
guolástus- ja áhpedoalloindustriija ovdá-
neapmái Romssas. Guollebivdu lea dehálaš 
ealáhus Romssa ealáhuseallimis. Bálvalusat 
ja industriija leat ásahuvvon dađi mielde 
go skiipagoasttidanealáhus, skiipahuksen-
industriija ja guolástusbiras leat ovdánan 
ja lassánan Romssas.

Vuoruhuvvon aktevrrat:

• Sáivaguolástusarkiivvat (johkaservviid 
arkiivvat ja daidda gullevaš persovd-
naarkiivvat)

• Heaittihuvvon ja dálá guollevuostáivál-
dinrusttegiid ja vuođđofitnodagaid 
arkiivvat, maid sallit-, filea- ja reahka-
buvttadanfitnodagat leat addán omd. 
Jøvik Sildolje & Kraftfabrikk, Troms 
fiskeindustri (Trofi AS, Odd Berg-grup-
pen), Mercur AS Harstad, Helge Ric-
hardsen, Skjervøy rekeindustri AS, 
Skjervøyfisk AS, Arnøybruket AS, 
Uniprawn industries AS Nordlenangen, 
Bendix Olsen Eftf. Lenangsøyara

• Guhkitáiggi doaimmahuvvon báikkálaš 
fitnodagat mat buvttadit lagasbor-
ramuša: Karls Fisk ja Skalldyr AS

• Stella Polaris AS (máilmmi njunušfit-
nodat mii buvttada jiekŋaáhpehirráid).

• Fiskarlaget Nord oktan báikkálašserv-
viiguin jagi 2014 rájes (seailluhuvvon 
2014 rádjai).

• Norges Råfisklag (lea mielde Arkiiva-
doaimmahaga seailluhanplánas)

• Norges sjømatråd

• Lerøy Aurora AS, Dragøy

• Báikkálaš guollebiebmanrusttegiid ja 
luossanjuovahagaid arkiivvat: Akva-
farm A/S Bergbotn:s, Kleiva fiskefarm, 
Ivvárstádiin, Arnøy Laks Slakteri AS, 
Gratanglaks AS, Salaks Siellagis ja 
Fager laks Ivgus

• Mariidnateknologalaš fitnodagat: SIN-
TEF Nord AS (doaimmat máŋggalágan 
suorggis), Akvaplan-niva AS (mielde 
Arkiivadoaimmahaga seailluhanplánas)

• Vuođđofitnodagat mat fállet bálva-
lusaid ja buvttadit bivdofatnasiidda 
guolástusávdnasiid ja -rusttegiid: Nofi 
AS, J.M. Hansen (doaimmat maiddái 
eará surggiin go guolástusealáhusas, 
lea mielde Arkiivadoaimmahaga seail-
luhanplánas), Vonin Refa (mielde Arkii-
vadoaimmahaga seailluhanplánas)

Boazodoallu

Boazodoalus ja boazodoallovuđot indus-
triijas eai bargga nu ollugat Romssas go 
Finnmárkkus, gos ealáhus lea hui nanos. 
Dat mii Romssas lea nu erenoamáš lea ahte 
bohccot rasttildit sihke fylkka- ja rii k karájá. 
Dat mearkkaša ahte boazodoalloealáhus ii 
geavat dušše guohtumiid Romssas. Oarje- 
Finnmárkku boazosámiid geasseorohat lea 
Davvi-Romssas, dálve orohat fas Guovdage-
ainnus. Sii, geat leat registrerejuvvon ássin 
Guovdageainnus barget bohccuiguin Dav-
vi-Romssas. Lullin ja oarjelullin leat oasit 
Nordlándda fylkkas mat gullet Romssa bo-
azodoalloguvlui. Gaska- ja Lulli-Romssas, 
Márkosámi guovlluin (Ráisavuotna, Loabát, 

Rivttát, Skánit ja Evenášši) eai leat nu gallis 
geat barget bohccuiguin ja sii ásset eanet 
bieđgguid go Finnmárkkus. Dat moadde 
boazoeaiggáda ásset iešguđet suohkanis. 
Njealji Ruoŧa sámečearus main dálveoro-
hat lea Girona suohkanis, lea geas seorohat 
siskkit Romssas.

Vuoruhuvvon aktevrrat:

• Boazodoalloarkiivvat mat duođaštit 
rádjarasttideaddji boazodoalu

• Romssa boazosámiid fylkkasearvi ja 
báikkálaš searvvit

• Andsvatn boazonjuovahat (áidna boa-
zonjuovahat fylkkas)

• Hjerttind Reinkjøtt AS (fitnodat Ráisa-
vuonas mii buvttada bohc cobierggu)

• Haldi AS (gávpenjuovvanrusttet Bir-
taváris, mii buvttada ja vuovdá bohc-
cobierggu ja meahccebuktagiid)

Geađgeindustriija

Romssa báktevuođus gávdnojit ollu málb-
mašlájat ja industriijaminerálat, muhto dál 
lea dušše grafihttarogganfitnodat Sáččás 
mii lea doaimmas, earret ráktodoaimma 
Ráissas ja moadde geađgebolttohaga. Fylk-
kas leat máŋga fitnodaga mat vuvdet ja 
buvttadit sádduid, geđggiid, čievrra ja eará 
huksenávdnasiid ja luonddugeđggiid.

Vuoruhuvvon aktevrrat:

• Skaland grafittverk AS jagi 1995 rájes 
(100 hildomehtera seailluhuvvon ái-
godagas 1950-1995 Stáhtaarkiivvas 
Romssas)

• Skogberget AS / Reisaskifer AS

• Lyngen Stein & Skifer AS

• Troms asfalt og betong

• Bergneset Pukk & Grus

• Berg Betong AS

Skiipahuksen ja divohatindustriija

Skiipahuksen ja divohatindustriija lea 
leamaš nubbin deháleamos ealáhussuorgi 
Romssas, maŋŋilbiebmogálvoindustrii- ja  
biebmogálvoindu-striija. Mearrajohtinealá-
hus ja mearrajohtolat leat leamaš eaktun 
ealáhusa ovdáneapmái. Stuorimus divo-
hagat ja skiipahuksenfitnodagat leat huk-

Ruvkebargit Skaland Grafitverk fitnodagas 
Sáččás. Fitnodat ásahuvvui jagi 1917, ja dál dat 
lea okta máilmmi stuorimus krystállagrafihta 
buvttadeaddji.  
 Govva: Sverre Kofoed Berg/Gaska-Romssa musea.



 19

sejuvvon guokte stuorimus gávpogiidda 
Hárstták ja Romsa, muhto  Davvi-Norgga 
skiipahuksen- ja divohatgávpogin lea Hár-
stták njunnošis. Divohatdoaibma Hárstták 
gávpogis lea maid mearkkašan ollu eará 
unnit divohagaide ja vuolit lágideddjii de 
kránnjágielddain Ivvárstádiin ja Skániin. 
Mearkkašahtti ollu divohatindustriija lea 
maiddái doaimmahuvvon Skiervvás.

Vuoruhuvvon aktevrrat:

• Kaarbøs Mek. Verksted, Harstad Stål-
industri AS (HAST)

• Ibestad Mek. Verksted

• Grovfjord Mek. Verksted (Norgga 
stuorimus alumiidnabargofatnasiid 
buvttadeaddji)

• Odd Berg-Gruppen Romssas (doaim-
mat máŋgga industriijasuorggis; Trom-
sø Bunkerdepot AS, AS Tromsø Kull-
kran, Trofi AS jna.)

• Tromsø Skipsverft

• Skjervøy Skipsverft

• Harstad Marina (divohat, bálvalus ja 
smávva fatnasiid gávppašeapmi)

Metálla-, minerála-, elektroteknihkka-, 
huksen- ja plástaindustrijja

Smávvaindustriija lea dehálaš ealáhussuorgi 
Romssas. Stuora gumme-, plásta-, metál-
la- ja minerála industriijafitnodagat gávd-
nojit Romssas, Hárstták gávpogis, Beardus, 
Málatvuomis ja Vuošvákkis Ivgus, gos lea 
hui erenoamáš fitnodat.

Vuoruhuvvon aktevrrat:

• Finnfjord As, Finnsnesas (máilmmi 
stuorimus ferrosilisium buvttadeaddji)

• Haplast AS Vuošvákkis (eanemus lih-
kostuvvan smávva industriijafitnodat 
Romssas)

Elfápmolágideapmi, čáhci ja 
luoittáhat, ja doapparčorgen

Stáhta, fylkkasuohkanat ja suohkanat 
ovddasvástidit dábálaččat fápmolágidan-, 
čáh ce- ja rufesuorggi, nu ahte eanaš oassi 
sin dokumentašuvnnas ii leat mielde dán 
plánas. Dat guoská erenoamážit čáhce- 
ja rufesuorgái ja muhtun muddui maiddái 
fápmolágideapmái maid suohkanat orga-
niserejit ja hálddašit, muđui gullet eanaš 
doapparčorgendoaimmat priváhtasuorgái. 
Arkiivadoaimmahat galgá seailluhanplána 
(2020:17) mielde vurket priváhta dieđuid 
main lea našuvnnalaš beroštupmi, ja stuora 
riikaviidosaš organisašuvnnaid, stáhtafit-
nodagaid ja stuorimus fitnodagaid dieđuid, 
mat laktásit priváhta olbmuide dahje inter-
nationála fitnodagaide. Arkiivvat main lea 
regionála beroštupmi, ovdamearkka dihte 
fápmodoaimmahagaid, industriijafitno-
dagaid ja čáhcerusttegiid arkiivvat ja daid 
guoskevaš servviid ja joavkkuid arkiivvat 
vurkejuvvojit dábálaččat regionála dásis.

Vuoruhuvvon aktevrrat:

• Stuorimus elfápmodoaimmahagat 
Bear dus

• Tromsø Vind AS (dasa gullá maid Kvit-
fjell ja Raudfjell bieggafápmu, Nordlys 
vind)

• Troms Kraft AS (dasa gullá maid Is-
havs kraft, Arva, Kvitebjørn varme jna.)

• Remiks Miljøpark AS (álggos suohkan-
laš)

• Perpetuum

Huksen ja rusttet

Romssa vuotnagilážiin lea huksen- ja 
rusttetealáhusas guhkes hárjáneapmi 
hukset ja divodit viesuid, rusttegiid ja 
vuođđostruktuvr raid. Huksen- ja rusttet-
suorgi lea ovdánan ollu buorebut Romssa 
fylkkas go muđui riikkas. Huksensuorgi lea 
ain okta dain stuorimus ealáhusain priváh-
tasuorggis.

Vuoruhuvvon aktevrrat:

• Romssa fitnodagat mat áiggiid čađa 
leat leamaš stuorimusat Davvi-Norg-
gas: Barlindhag AS (doaimmat máŋgga 
suorggis), Ric.Bjørn AS/Peab, F.Selmer 
AS (lea mielde Arkiivadoaimmahaga 
seailluhanplánas), Nordbetong, Total-
renovering AS ja Workinn AS

• Målselv Maskin

• Transport AS

• Takstolfabrikken AS Borkenesas

• NESO (Nordnorske Entreprenø-
rers Service Organisasjon SA) (huk-
sensuorggi stuorimus organisašuvdna 
Davvi-Norggas)

Johtalus ja rádju

Suolofylkkas Romssas lea rámšolágan ja 
hástaleaddji topografiija ja iešguđetlágan 
eanahámádagat mat leat váikkuhan rid-
doguovlluid ássandillái. Dábálaččat geava-
huvvui fanas fievrredit sihke olbmuid ja 
gálvvuid. Fanasfievrredeapmi lea nohkan 
eanet ja eanet ja eanaš fievrredeapmi 
čađahuvvo dál biillaiguin ja áibmojohto-
laga bokte. Ollu Romssa sulluin johtá ain 
biilafearga. Šalddit ja tuneallat leat dađis 
huksejuvvon daidda guovlluide gos johtolat 
lea stuorimus.

Vuoruhuvvon aktevrrat:

• Bussefitnodagat: TIRB (Troms Innland 
Rutebiler), Senja Rutebil ( mielde Co-
minor AS fitnodagas 2010 rájes), HORB 
(Harsad Oppland rutebil AS), Troms 
Buss (dál Boreal)

• TFDS (Troms Fylkes Dampskipssel-
skap)

• Transportsentralen Romssas

• Lars Holm Shipping AS ja Nordnorsk 
Shipping AS

• Droššet: Tromsø Taxi AS (Davvi-Norgga 
boarráseamos ja stuorimus drošše-
guovddáš), Troms Taxi AS

• TBS (Tromsø budbilsentral AS)

• Hasselberg Transport AS (fárren-
fitnodat)

• Lufttransport AS

Gráfalaš industriija, media ja gulahallan

Regionála ja báikkálaš aviissat ja radio/TV, 
girjelágádusat, reklámafitnodagat, diehto-
juohkinteknologiija- ja telegulahallanfitno-
dagat leat dehálaš servodataktevrrat main 
lea stuora mearkkašupmi báikkálaš servo-
dahkii. Fitnodagat gaskkustit ollu dieđuid 
servodahkii, iežaset doaimmaid lassin. 
Mediasuorggis gávdnojit earret eará stuora 
govvačoakkáldagat ja filbmabuvttadeamit.

Vuoruhuvvon aktevrrat:

• Buot priváhta aviissat ja rádio- ja 
TV-doaimmat iešguđet guovllus: Radio 
Tromsø, TV Tromsø, Bladet Tromsø AS, 
Fremtid i Nord, Nye Troms, Fremover, 
Fiskeribladet (heaittihuvvui 2008:s), 
Harstad-Tidene ja Folkebladet.

• Peder Norbye AS (Norbye & Konsepta 
AS), Lundblad Media AS

• Girjelágádusat: Ruija forlag AS Roms-
sas, Parelius Forlag AS Birtaváris, Sámi 
Biibbal Beardus, Mánáidgirjelágádus 
Anitas Eventyrverden Evenáššis

• Máinnus- ja márkanfievrridanfitno-
dagat: Golu Design, Rivtták, Tank de-
sign Romssas

• Fitnodagat mat buvttadit dihtorvuogá-
dagaid ja prográmmagálvvuid: Ramsalt 
Lab AS

Gálvogávppašeapmi ja priváhta 
bálvalusdoaimmat, ja buktagiid 
vuovdindoaimmat

Gálvogávppašanealáhussii gullet agentuv-
ra-, stuora- ja smávvagávppit mat vuvdet 
buotlágan gálvvuid ja bálvalusdoaimmaid. 
Eanaš oassi Romssa álbmogis barget dán 
ealáhussuorggis.

Vuoruhuvvon aktevrrat:

• Ovttastussearvvit

• Kjell Arnesen AS

• J. M. Hansen (vuođđofitnodat mas leat 
doaimmat máŋgga suorggis)

• Bivttasgávppit: Caplan/Anne-Lise 
(juvddálaččaid gávpi), Brødrene Jo-
hannessen, MAS

• Erenoamášgávppit: Tromsø jernvare-
handel, Andresens vaabenforretning 
(Romssa boarráseamos gávpi mii ain 
lea doaimmas), Jacob Friis (optihkka), 
Tromsprodukt/Ressurs Troms, Funkis 
frisørsalong, AS Bilco, oapmebierggas-
gávppit Fretex ja Nordnorsk Boavvik-
ling ANS, govvagávppit Ch. Hansen ja 
Stokmo, Svaneapotehka

• Håko AL

• Gávpesearvvit

Mátkeealáhus ja turisma, 
idjadan- ja guossohanbáikkit

Mátkeealáhus ja turisma mearkkaša ollu 
Romssa barggolašvuhtii ja ekonomiijai. 
Idjadan- ja guossohanbáikkit leat miel-
de seailluhanplána mátkeealáhusoasis. 
Seailluhanplánas namuhuvvojit hoteal-
lat, restoráŋŋat ja eará unnit regionála ja 
báikkálaš doaimmat mat eai leat mielde 
Arkiivadoaimmahaga seailluhanplánas. 
Eanaš idjadan- ja guossohanbáikkit fylk-
kas leat Romssa gávpogis, mii lea Romssa 
olgoeallin- ja hotealla- ja restoráŋŋagáv-
pot, ja maiddái dehálaš čoahkkingávpot. 
Guovllusuohkaniin leat ásahuvvon ollu 
ođđa mátkeealáhusfitnodagat mat vuvdet 
vásáhusaid ja iešguđetlágan doaimmaid, 
nu go mearrabivddu, fállásafári, beana- 
ja meahccevuodjinmátkkiid ja “guovssa-
hasvásáhusaid”.

Vuoruhuvvon aktevrrat:

• Guosseviesut: Vollan Gjestestue Gár-
gámis, Bios Cáfe Hánssagiettis, Sen-
jakroa Silsand báikkis ja Buktamoen 
Gjestestue Málatvuomis

• Guhkesáiggi doaimmahuvvon olgoeal-
linfitnodagat: Prelaten, Blårock, Ror-
bua, Yonas Pizza, Restaurant Smak, 
Ølhallen, 4 roser ja Gildetun

• Idjadanbáikkit: Tromsdalen gjestgiveri, 
Bondeungdomslagets Saga hotell (ja 
Kaffistova), Scandic Grand hotell, Ami 
hotell, Enter Tromsø, Finnsnes Hotell

• Turistafálaldagat: Fjellheisen, Polar 
Park ja Senjatrollet

• Eará fitnodagat mat dán guovllus fál-
let guovssahas- ja vásáhusturismma: 
Lyngen North AS, Lyngen Arctic Ad-
ventures AS, Guide Gunnar ja Tromsø 
Villmarksenter

Ruhtadeapmi, dáhkádus, opmodat, 
viesut ja báikkálaš biras

Suorggis lea alla diehtoárvu sihke báikkálaš 
servodaga ja regiovnna dáfus.

Vuoruhuvvon aktevrrat:

• Troms boligbygging / Bonord (meark-
kašahtti huksenfitnodat, hálddaša 
ásodatsearvvi viesuid)

• Ovdánahttin- ja ásodatsearvvit, ja ás-
siidsearvvit

• Arkiteaktakantuvrrat: A3 Arkitektkon-
tor AS / Viggo Ditlevsen (bálkkašumi 
vuoiti), 70 grader N Arkitektur ja Blå 
Strek Arkitekter AS (kontroversiealla)

• Barlindhaug Consults AS / Barlind-
haug Eiendom AS (doaimmat máŋgga 
suorggis)

• Pellerin AS (álggii margariidnabuvtta-
deaddjin, dál opmodathálddašeaddji)

• SNE opmodatsoabadalli

• Davvi-Norgga Seastinbáŋku 1

• Davvi-Norgga dáhkádus

Oahppu, dutkan ja IT-teknologiija

Oahppo- ja dutkansuorgái gullet priváhta 
dutkanásahusat, ja áigeguovdilis dearv-
vašvuođaásahusat mat barget dutkan-
doaimmaiguin. Almmolaš suorgi stivre 
eanaš ásahusaid, muhto priváhta aktevrrat 
gávdnojit buot dásiin. Muhtun oktavuođain 
sáhttá leat váttis diehtit lea go arkiiva alm-
molaš dahje priváhta (eanet dan birra Arki-
ivadoaimmahaga seailluhanplánas 2020:26)

Vuoruhuvvon aktevrrat:

• Priváhta vuođđoskuvllat ja skuvlain-
ternáhtat: Ekrehagen skuvla, Siskkit 
Gáivuona Mánáid- ja Nuoraidskuvla, 

Nordborg skuvllat, Straumfjordnes 
skuvla

• Kristtalaš skuvllat: Álbmotallaskuvla 
69 Grader Nord, Fjellheim Biibalskuvla

• Priváhta mánáidgárddit, maiddái sámi 
mánáidgárddit

• Vår Frue skuvla

• Steinerskuvla Romssas

• Akademia Borealis, Akademihkalaš 
searvi, Polyteknihkalaš searvi

• Studeantaservodat Driv

• Ovttaskasolbmot nu go dutkit ja 
dieđalaš bargit

• Nordnorsk Datatjeneste AS

Dearvvašvuohta ja sosiáladilli

Ollu dehálaš ja stuora searvvit mat gusket 
dearvvašvuhtii ja sosiáladillái ásahuvvojedje 
soahtegaskaáiggis. Dat leat buohkat váikku-
han báikkálaš ovdáneapmái, ja viidábut go 
iežaset suorggis gaskkustan máhtu/dieđuid 
mii ollugiidda lei dehálaš ja dárbbašlaš. 
Arkiivadoaimmahat vuoruha riikaviidosaš 
beroštusorganisašuvnnaid main lea alla 
miellahttolohku omd.: Norgga Nissoniid 
Dearvvašvuođasearvi, Norgga čalmmehe-
miidlihttu, Bealjehemiidlihttu, Váibmo- ja 
geahpesbuhcciid riikkasearvi (LHL), Norgga 
Ástmá- ja allergiijasearvi (Arkiivadoaimma-
haga seailluhanplána 2020:27). Báikkálaš 
servviid ja joavkkuid arkiivvat vurkejuvvojit 
regionála dásis ja leat mielde dán seaillu-
hanplánas.

Vuoruhuvvon aktevrrat:

• Regionála dahje báikkálaš searvvit ja 
joavkkut: Romssa Rukses Ruossa, Alit 
Ruossa, Álbmotdearvvašvuođasearvi, 
Dearvvašvuođasearvvit, dálueamit-
searvvit, gádjunsearvvit ja dearv-

vašvuođajoavkkut, LPP Romsa ja Finn-
márku

• Regionála ja báikkálaš fágaorgani-
sašuvnnat: Doavtter-, buohccedivššár-, 
psykologasearvvit jna.

• Persovdnaarkiivvat sin maŋis geat leat 
áŋgiruššan suorggi doaimmaid ovdii

Dáidda ja kultuvra

Dáidda ja kultuvra lea dehálaš oassi 
báikkálaš ja ovttaskas olbmo identitehtas. 
Duođaštusain lea kultur- ja sosiálahistorj-
jálaš diehtoárvu, ja dan lassin dat dievas-
mahttet almmolaš arkiivvaid dan sivas go 
priváhta aktevrrat dávjá oassálastet alm-
molaš kulturpolitihkas.

Vuoruhuvvon aktevrrat:

• Aktevrrat geat mearkkašit ollu sih-
ke báikkálaččat ja regionálalaččat: 
Orkeas tarat, korpsat, lávlunjoavkkut, 
revyjoavkkut, čuojahanjoavkkut ja ar-
tisttat, jazzjoavkkut, teáhterjoavkkut, 
dáiddasearvvit, filbmasearvvit, lohkan-
joavkkut, kulturmuitosearvvit, histor-
jásearvvit, duodjesearvvit jna.

• Divišuvdnamusihkka ja sii geat barget 
militearamusihkain

• Máŋggabealatvuođa ovddideaddjit 
(omd. Duodjesearvvit Olmmáivákkis ja 
Dálošvákkis, máŋggakultuvrralaš dáid-
da ja kultuvra)

• Girječállit, dáiddárat ja musihkkárat/
šuokŋadahkkit

Festiválat, lágideamit ja ad 
hoc.organisašuvnnat

Diđolašvuohta ahte Davvi-Norggas ja Roms-
sas lea ereliiggán ja allaárvosaš kulturárbi 
čalmmustahttojuvvo festiválain, báikkálaš 

kulturdoaluin ja lihkadusain mat leat ása-
huvvon ja organiserejuvvon dihto ášši ja 
ulbmila várás.

Vuoruhuvvon aktevrrat:

• Hárstták Musihkkariemut (pioneara)

• Guovssahasfestivála

• TIFF (Romssa Riikkaidgaskasaš filbma-
festivála)

• Riddu Riđđu (Riikkaidgaskasaš álgoál-
bmotfestivála)

• Márkomeannu Searvi

• Ordkalotten

• Gálsafestivála (Karlsøyfestivalen)

• Buktafestivála (Buktafestivalen)

• Romssa Jazzfestivála (Tromsø Jazz-
festival)

• Foldvik Marked og kystkulturfestival

• Midnight Sun Marathon

• Rabalderfestivála (mánáidfestivála)

• Spinnvil Rokkefestivála (Dálošvákki 
duodjesearvi)

Valáštallan, vuoiŋŋasteapmi 
ja olgoáibmoeallin

Organiserejuvvon valáštallan, vuoiŋŋas-
teapmi ja olgoáibmoeallin lea Romssa 
stuorimus álbmotlihkadus masa ollugat 
oassálastet. Álbmotvaláštallamii servet 
stuorámus searv vit, sihke miellahtuid ja 
doaimmaid dáfus. Sihke albmát, nisso-
nat, nuorat, mánát ja boarrásat iešguđet 
čearddalaš duogážiin ja servodatsurggi-
in oassálastet doaimmaide. Arkiivado-
aimmahaga seailluhanplána (2020:30): 
Arkiiva doaim mahagas lea erenoamáš 
ovddasvástádus dokumenteret Norgga 

valáštallanlihtu ja valáštallanlihtu sier-
ralihtuid. Faláštallanbiirriid duođaštusaid 
berre seailluhit ja vurket regionála dásis. 
Arkiivadoaimmahat ovddasvástida maid 
Norgga Turistasearvvi (Norgga stuorimus ol-
goáibmoorganisašuvdna) duođaštusaid. Tu-
ristasearvvi miellahttoservviid ja báikkálaš 
servviid duođaštusaid berre seailluhit re-
gionála dásis.

Vuoruhuvvon aktevrrat:

• Viiddis dokumentašuvdna fylkkavii-
dosaš ja báikkálaš valáštallanjoavk-
kuin ja servviin: spábbačiekčan (omd. 
TIL), giehtaspáppastallan, volleyspáp-
pastallan (omd. Brødstadsbotn IL), 
bođuvaláštallan, vuojadeapmi, turn, 
čuoigan, heaibun ja fággádallan.

• Olgoáibmoeallimii gullevaš searv-
vit: Mátkkoštansearvvit ja bivdo- ja 
guolástussearvvit

• Persovdnaarkiivvat mat gusket 
valáštallamii ja vuoiŋŋasteapmái (bu-
ollisearaid arkiivvat)

Osku ja eallinoaidnu

Báikkálaš vuoiŋŋalaš ja ideologalaš osk-
kuservodagaid duođaštusat seailluhuvvo-
jit ja vurkejuvvojit regionála dásis, ja leat 
mielde dán seailluhanplánas. Muhto Ar-
kiivadoaimmahat seailluha duođaštusaid 
maid iešguđet oskuservodagat ja máilm-
mioskkut addet, ja duođaštusaid osku-
servodagaid ovttasbarggus nationála dá-
sis (Arkiivadoaim mahaga seailluhanplána 
2020:29).

Vuoruhuvvon aktevrrat:

• Romssa Friddjagirku

• Luteralaš lestadialaš čoakkalmasat

• Adveantagirku Romssas

• Hellodatgirku Filadelfia

• Al Nor Guovddáš/Davvi-Norgga Isláma 
guovddáš

• Katolihkalaš girku Davvi-Norggas – 
Tromsø Stift

• Ruošša-ortodoksa searvegoddi Roms-
sas

• Thailándda Buddhistaservodat 
 Davvi-Norga

• Bahai Servodat Romsa

• Šamánalihttu Romsa

• Kidane Eritrea Ortodoksa Girku, 
 Finnsnesas

• Humanehtalaš lihttu Romsa

Nissonat ja nissonlihkadus

Vuorkkáin gávdnojit arkiivaávdnasat ár-
bevirolaš nissonorganisašuvnnaid maŋis, 
muhto arkiivvat leat váilevaččat ja unnán 
oktiiheivehuvvon. Dearv vašvuođasearvvit, 
gádjunsearvvit, dálueamitsearvvit, duodje-
searvvit jna. leat dehálaš searvvit maid 
nissonat leat jođihan, ja dat čájeha ahte 
nissonat leat servodatberošteaddjit ja 
servodahkii mávssolaččat. Davvi-Norgga 
Bargiidlihkadusa arkiivvas leat vurkejuv-
von muhtun ráje dieđut bargiidnissoniid 
lihkadusas. Vuorkkáin váilot duođaštusat 
nissonpolitihkalaš geahččansajis. Duođaš-
tusat nissonservviin ja nissonlihkadusain 
váilot, nu maiddái arkiivvat nissondutka-
mis. Eanet ja eanet nissonat leat maŋimuš 
logi jagi searvan politihkalaš doaimmaide 
mii galggašii oidnot, ja danne lea dárbu 
vuoruhit dieđuid ja duođaštusaid nissoniid 
maŋis geat viššalit leat bargan politihkas 
ja servodatdoaimmaiguin.

Vuoruhuvvon aktevrrat:

• Fokus searvvit Romssas, nissoniid 
ja ovddidanáššiid forum: NKS Troms 
Krets oktan báikkálašservviiguin, Spire 
Tromsø, Saih-Tromsø (ohppiidsear-
vi), Kvinnefronten Tromsø og omegn, 
Troms Bygdekvinnelag oktan báikkálaš 
servviiguin (Báhccavuotna, Kilhus, 
Gieh tavuotna, Málatvuopmi, Siellat-
vággi, Sørdalen, Sørvik ja Runášši), 
Norges unionen av Soroptimistklubber 
Romsa ja Hárstták

• Fitnodagat maid nissonat eaiggá-
duššet

• Báikkálaš ja regionála nissonaktivist-
taid, nissondutkiid, nissonpolitihkká-
riid ja servodatberošteddjiid persovd-
naarkiivvat

Mánáid- ja nuoraidorganisašuvnnat

Nuoraidorganisašuvnnat nannejit okta-
vuođaid ja váikkuhit báikkálaš kultuvrii 
gávpogiin ja boaittobealeguovlluin. Vuost-
taš nuoraidorganisašuvnnat mat vuođđu-
duvvojedje Romssas ledje radikálat sihke 
kultuvrralaččat ja politihkalaččat, muhto 
dálá organisašuvnnaid váldoulbmil lea ovd-
didit kulturdoaimmaid ja kulturárbevieruid, 
omd. álbmotdánsun, musihkka ja teáhter. 
Dál leat ollu eaktodáhtolaš mánáid- ja 
nuoraidorganisašuvnnat mat organiserejit 
ja jođihit doaimmaid Romssa mánáid- ja 
nuoraidráđi, TROBUR, “guovddi” vuolde. 
“Guovddi” vuollái gullet sihke politihkalaš 
ja ideologa organisašuvnnat mat jođihit: 
iskkárdoaimmaid, kulturdoaimmaid, nuoraid 
politihka ja oskkolaš doaimmaid.

Vuoruhuvvon aktevrrat:

• Romssa nuoraidfylka ja báikkálaš 
nuoraidsearvvit

• Searvvit ja joavkkut mat gullet Roms-
sa mánáid- ja nuoraidráđi, TROBUR 

guovddi vuollái: 4H, iskkárat ja KRUK-
KRUM, Romssa Noereh, Bonju nuo-
rat Romsa, politihkalaš ja oskkolaš 
nuoraidorganisašuvnnat

Luondu ja birasgáhtten

Biraslihkadus lea šaddan okta deháleamos 
sosiála fágalihkadussan Norggas, nugo bi-
raslihkadus. Ollu berošteaddjit dán suorg-
gis Romssas leat pionearat ja sin bargu 
lea vearditmeahttun. Sii leat maiddái hui 
nuora ja digitála.

Vuoruhuvvon aktevrrat:

• Romssa Luonddugáhttenlihttu ja guok-
te báikkálaš searvvi: Romsa ja dan 
birrasis ja Ráisa

• Fylkkasearvi Luondu ja Nuorat, ovttain 
báikkálaš servviin: Romssa Luondu ja 
Nuorat

Politihkalaš bellodagat 
ja organisašuvnnat

Arkiivadoaimmahat ovddasvástida riik-
kadási politihkalaš guovddášbellodagaid 
ja olgešbellodagaid arkiivvaid. Báikkálaš ja 
regionála bellodatarkiivvaid berre seailluhit 
ja vurket regionála dásis, earret bellodat-
arkiivvaid Svalbárddas ja gurutbellodagaid 
arkiivvaid Romssas (Arkiivadoaimmahaga 
seailluhanplána 2020:8 ja 36). Bargiidlihka-
dusa arkiiva ja girjerádju (Arbark) dikšu ja 
seailluha LO váldoservviid arkiivvaid (LO 
váldoorganisašuvnna ja fágalihtuid) ja gur-
utbeale bellodagaid váldoorganisašuvnnaid 
arkiivvaid, erenoamážit dieđuid ja čálaše-
miid mat gusket organisašuvdnadoaimmai-
de, ja Romsii ja Svalbárdii. (Arbark seaillu-
hanplána arkiiv vaide “Å bevare fortida med 
framtida” 2022). Muhtun priváhtaarkiivvat 
leat maid geigejuvvon Arbark ásahussii (ge-
ahča hivvodatguorahallama s. 11 mildosis).

 Vuoruhuvvon aktevrrat:

• Olgešbeale ja guovddáš bellodagat 
ja organisašuvnnat, ja iešguđetlágan 
gililisttut

Bargoaddi- ja bargiidorganisašuvnnat, 
ja fidno-, ealáhus- ja fágasearvvit

Arkiivadoaimmahat galgá seailluhit vál-
doorganisašuvnnaid arkiivvaid. Báikkálaš 
ja fylkka organisašuvnnat hálddašuvvojit 
regionálalaččat. Stáhtaarkiiva Romssas, 
ABANN bokte joatká áimmahuššamis do-
kumentašuvnna mii guoská fidno- ja fága-
servviide mat dorjot gurutpolitihka Roms-
sas (Arkiivadoaimmahaga seailluhanplána 
2020:8 ja 31). Bargiidlihkadusa arkiiva ja 
girjerádju (Arbark) seailluha LO váldoserv-
viid arkiivvaid (LO váldoorganisašuvnna ja 
fágalihtuid) ja gurutbeale bellodagaid vál-
doorganisašuvnnaid arkiivvaid, ere noamážit 
dieđuid ja čálašemiid mat gusket organi-
sašuvdnadoaimmaide, ja Romsii ja Svalbár-
dii. (Arbark seailluhanplána arkiivvaide “Å 
bevare fortida med framtida” 2022). Muhtun 
priváhtaarkiivvat leat maid geigejuvvon Ar-
bark ásahussii (geahča hivvodatguorahal-
lama s. 11 mildosis).

Sápmelaččat álgoálbmot

ILO-konvenšuvdna maid Norga ratifiserii 
1990:s cealká ahte sápmelaččat leat álgo-
álbmot. Sámiálbmot lea álo ássan Sámis 
mii lea lávdaduvvon Norgga, Ruoŧa, Suoma 
ja Ruošša riikkarájáid rastá. Romssas lea 
registrerejuvvon ahte sámit leat ássan buot 
suohkaniin juo doloža rájes. Arkiivadoaim-
mahat seailluha arkiivvaid mat gusket sámi 
kultuvrii ja servodateallimii Sámi arkiivva 
bokte mas lea našuvnnalaš ovddasvástádus 
seailluhit sámi diehtogálduid ja raporteret 
Riikkaarkivárii ja Sámediggái. Sámi servodat 
oažžu sierra seailluhanplána, maid Sámi 
arkiiva lea ráhkadeamen (Arkiivadoaimma-
haga seailluhanplána s. 8).

Boazodoalu, boazodoallovuđot industriija, 
servviid ja joavkkuid priváhtaarkiivvat leat 
namuhuvvon dás ovdalis.

Vuoruhuvvon aktevrrat:

• NSR (Norgga Sámiid Riikkaservi) ja 
báikkálaš searvvit: Romssa Sámi Sear-
vi NSR, Gáivuotna sámi searvi NSR, 
Návuona Sámiid Searvi NSR, Iinna ja 
Biras Sámiid searvi NSR, Moskavuotna 
NSR, Sáččá ja Biras Sámiid searvi NSR, 
Hárstták ja Biras Sámiid searvi NSR.

• Jiekŋamearragávpot SFF (Sámiid Álb-
motlihttu) ja báikkálaš- ja gilisearvvit, 
ja kulturpolitihkalaš searvvit

• Nuoraid- ja váhnenorganisašuvnnat: 
Romssa Noereh, Sámi studeanttaid 
searvi Romssas ja Sámi váhnenfierp-
mádat

• Ođđa ja boarrásut nissonorgani-
sašuvnnat: Sáráhkká (duođaštusat 
váilot vuorkkás 2005 rájes), dearv-
vašvuođasearvvit jna.

• Sámi valáštallan-, kultur-, ja dearv-
vašvuođaorganisašuvnnat

• Sii geat čalmmustahttet luohteárbe-
vieru ja dieđut mat gullet luohteárbe-
virrui, ja duođaštusat mat leat vuolgán 
sámi njálmmálaš árbevieruin (luohte-
arkiivvat)

• Duodjesearvvit: Husflidslaget Olm-
máivákkis, Stuornjargga Sámi duodji 
og Romssa Samiid Duodji

• Sámi festiválat ja ad hoc-organi-
sašuvnnat: Riddu Riđđu festivála 
(mielde Arkiivadoaimmahaga seail-
luhanplánas), Márkomeannu Searvi, 
Ad hoc áŋggirdeapmi ”Álgoálbmogat, 
luonddugeavaheapmi ja luonddugáht-
ten”.

• Girjelágádusat ja kulturvuđot ealáhus-
doaimmat: Várdobáiki, Parelius Forlag 
AS Birtaváris, Sámi Biibbal Beardus

• Boazodollui gullevaš priváhtaarkiivvat 
(geahča bajilgova dás ovdalis)

Kvenat/norggasuopmelaččat ja 
eará nationála unnitlogut

Kvenat/norggasuopmelaččat leat okta dain 
viđa nationála unnitlogujoavkkuin Norggas 
ja sis lea nana historjjálaš gullevašvuohta 
guvlui. Seailluhanplánas lea erenoamáš 
ovddasvástádus áimmahuššat sin duođaš-
tusaid. Kvenat bohte Suoma ja Ruoŧa davi-
mus guovlluin Davvi-Norgii 1500-logu rájes 
gitta 1945-logu rádjai. Arkiivadoaimmahaga 
ovddasvástádussii gullá áimmahuššat arkii-
vvaid mat duođaštit kvena unnitlogu (Arki-
ivadoaimmahaga seailluhanplána 2020:4).

Plánadokumeantta barggus leai maid de-
hálaš oažžut mielde eará nationála unnit-
loguid duođaštusaid, mat juvddálaččaid, 
romálbmoga ja romániálbmoga maŋis lea 
báhcán Romssa arkiivvaide. Juvddálaččaid 
arkiivaávdnasat seailluhuvvojit ja vurkko-
duvvojit Juvddálaš museas Troandimis.

Vuoruhuvvon aktevrrat:

• Ruijan Kaiku AS (almmustahtto 
Nordavis AS bokte) (riikkaviidosaš kve-
na aviisa)

• Norske Kveners Forbund (lea mielde 
Arkiivadoaimmahaga seailluhanplánas) 
ja báikkálaš searvvit Návuonas, Ráis-
sas, Gáivuonas, Ivgobađas ja Romssas

• Kvääninuoret/Kvenungdommen

• Kvenlandsforbundet (mielde Arkii-
vadoaimmahaga seailluhanplánas) 
Ivgus ja Ráissas

• Norsk-finsk forbund (mielde Arkiiva-
doaimmahaga seailluhanplánas) oktan 
báikkálaš servviiguin Ivgus ja Ráissas

• Sii, geain lea čanastat juvddálaččaide 
ja romániálbmogii/táhteriidda

Sisafárrejeaddjit ja 
máŋggakultuvrralaš joavkkut

Ii oktage arkiiva leat vurkejuvvon daid 
joavk kuid maŋis.

Vuoruhuvvon aktevrrat:

• Joavkkut ja searvvit: Tromsø ta-
milforening (Romssa tamilsearvi) 
(vuođđuduvvon 1988:s) lea boarrá-
seamos, ja Den ukrainske forening 
(Ukraina searvi) lea fas ođđaseamos 
(vuođđuduvvon njukčamánus 2022). 
The Association of Ghanaians in Trom-
sø, Norgga-Ruošša searvi Romssas, 
Nigerian Association in Tromsø, Li-
beria searvi Romssas, Forening for 
Kamerunske in Tromsø, Thailánd-
da buddhismaservodat Davvi-Norg-
gas, eritrealaš kongolaš, filipiinnalaš, 
somálalaš ja polskalaš searvvit.

• Máŋggakultuvrralaš gávppit: Alanya 
Import, Orient internasjonale Matbu-
tikk AS.

• Restoráŋŋat ja kafeat; Brankos Mat-
hus, Shangrila Restaurant AS.

Doaibmavádjigiid organisašuvnnat

Báikkálaš servviid duođaštusat seaillu-
huvvojit regionála dásis ja lea dán plánas 
mielde. Arkiivadoaimmahat ovddasvástida 
riikkaviidosaš dearvvašvuođa ja sosiála or-
ganisašuvnnaid, main lea alla miellahtto-
loh ku (Arkiivadoaimmahaga seailluhanplána 
2020:27). Arkiivvat doaibmavádjigiid organi-
sašuvnnaid maŋis Romssas leat hágganan 
ja unnán seailluhuvvon.

Vuoruhuvvon aktevrrat:

• Norgga doaimmashehttejuvvon ol-
bmuid searvi Davvi-Norggas, báikkálaš 
searvvit Návuonas, Ráissas ja Romssas

• LHL Romsa (váibmo- ja geahpesbuhc-
ciid riikasearvi Romssas) ja báikkálaš 
searvvit (stuorimus doaibmavádjigiid 
searvi Romssas)

• Doaibmavádjigiid Oktasašorgani-
sašuvdna (FFO) Romsa (ja báikkálaš 
searvvit)

• Norgga doaibmavádjigiid searvi Hárst-
ták

• Norgga čalmmehemiidsearvi Romsa

• Guluhemiid Riikkalihttu Romsa (ja 
Finnmárku)

• Bealjehemiid fylkkasearvi Romsa

Bonjuolbmot

Bonjuolbmuid arkiivva váldoovddasvástádus 
lea fuolahit seksuála unnitloguid arkiivvaid 
Norggas. Arkiiva lea kárten bonjuolbmuid 
eallindili ja organisašuvdnadoaimmaid Dav-
vi-Norggas. Prošeakta lea ain jođus, ja sii 
leat čohkkemin eanet dieđuid.

Vuoruhuvvon aktevrrat:

• Homofiilalihkadus Romssas (HBT)

• Lesbbaid, Homofiillaid, Bifiillaid ja 
Transolbmuid Riikasearvi (LLH) ja 
báikkálaš searvvit Romssas.

• Searvi sohkabealle- ja seksuálamáŋg-
galáganvuođa várás (FRI). Das leat 
báikkálaš searvvit maiddái Romssas.

• Bonjunuorat Romssas, báikkálaš 
searv vit Bonju Nuorat Hárstták ja biras

• Pride-lágideamit: Hárstták Pride ja 
Davvi-Romssa Pride

Priváhta doaimmahusat ja ásahusat 
mat fállet bálvalusaid almmolašvuhtii

Romssas leat ollu priváhta ásahusat mat 
fállet dihto bálvalusaid almmolašvuhtii. Dat 
sáhttet leat dearvvašvuođa-, fuolahus- ja 
veajuidahttinbálvalusat, muhto sáhttet 
maid oahpahus-, heahteguovddáš-, energii-
ja-, buollin- ja gádjun-, hámman- ja mear-
rabálvalusat. Muhtumin lea váttis diehtit 
lea go arkiiva almmolaš vai priváhta.

Arkiivaásahusain leat juo rájus ollu ar kiiv-
vat heaittihuvvon ásahusaid maŋis, nu go 
arkiivvat báikkálaš ja regionála mánáid-
suodjalusa, dikšobáikkiid ja buohccevie-
suid maŋis.

Eanet dieđut dieid seailluhuvvon arkiivvaid 
birra gávdnojit Arkiivadoaimmahaga seail-
luhanplánas s. 17-18 ja 26-27.

Vuoruhuvvon aktevrrat:

• Buohkat geat leat ráhkadan priváhta 
arkiivvaid leat dehálaččat ja muhtun 
sin arkiivvain sáhttet sisttisdoallat 
vuoigatvuođaáššiid. Priváhta ásahusat 
ja dat geat leat fállan ja ain fállet alm-
molaš bálvalusaid leat: Trastad Gård, 
Rotsund Gård, Kvæfjord opplevelse og 
avlastning, Finnemišuvdna, Bjørklund 
barnehjem, Helsepartner Nord-Norge 
AS, Ishavsklinikken AS, Aleris, Volvat, 
liikedikšunklinihkat, Mental Helse 
Tromsø jna.

Váilevaččat duođaštuvvon joavkkut ja 
persovdnaarkiivvat beaivválaš eallimis

• Sámi ja kvena guolástusboanddat

• Boazodoallit

• Bonjuolbmot

• Olbmot máŋggakultuvrralaš duogážiin

• Olbmot geain leat doaimmashehtteju-
mit

• Nissonat, erenoamáš nissonráđđe-
jeaddji ealáhusat

• Mánát ja nuorat

Skeaŋkkat ja eaktodáhtolašvuođa 
ja solidaritehta ovddideapmi, 
riikkaidgaskasaš organisašuvnnat

Vuoruhuvvon aktevrrat:

• Girku gávpotmiššuvdna Romssas

• Gatejuristen Romssas

• Tromssa borramušguovddáš

• Elliidsuodjalus

• Amnesty Internasjonal Romsa

• Palestiinnálávdegoddi,  
Latin-amerihk kajoavku

Váilevaččat duođaštuvvon 
suohkanat vuorkkáin

Loabát ja Rivtták suohkaniid ferte vuoruhit 
– ii oktage duođaštus leat seailluhuvvon 
seailluhuvvon

Divrrát, Omasvuotna, Báhccavuotna, 
Bear du, Návuotna, Gáivuotna, Ráisavuot-
na ja Dielddanuorri, ja ovddeš suohkanat 
Ránáidsuolu, Birgi ja Doaskku dálá Sážžá 
suohkanis, leat váilevaččat duođaštuvvon 
vuorkkáin.

Emmy Lou Sutton eret Kansas nammasaš báikkis bivdomátkkis Svalbárddas 1932:s.  
 Govva: Richard L. Sutton. Reprogovva: Chr. Hansen AS/Perspektivet Musea.

Priváhtaarkiivvat jagi 1945 
rádjai ja 2000 rájes

Buot arkiivaávdnasiid jagi 1945 rádjai berre 
seailluhit, erenoamážit Davvi-Romssas gos 
buot boldojuvvui nuppi máilmmisoađis

Lea maid uhcán čohkkejuvvon arkiivvat mat 
duođaštit servodatovdáneami jagi 2000-
logu rájes.

Servodatsuorggit ja 
aktevrrat Svalbárddas

Arkiivadoaimmahaga ovddasvástádussii 
gullá čohkket ja seailluhit davviguovlluid 
ja Svalbárdda arkiivvaid ja duođaštusaid. 
Dás vuollelis namuhuvvojit arkiivvat Sval-
bárddas mat Arkiivadoaimmahaga seaillu-
hanplánas (2020:38) leat mielde.

 Vuoruhuvvon aktevrrat:

• Store Norske Spitsbergen Kulkompani 
AS arkiivvat (seailluhuvvon áigodagas 
1906-2002, váilot vuorkkás 2002 rájes)

• UNIS – Svalbárdda Universiteh-
taguovddáš

• Dutkanstašuvdna Kings Bay AS

• Hurtigruten Svalbard AS

•  Svalbárdda ealáhussearvi

• Det norske Svalbardselskap

• Svalbard Turn Idrettslag

• Svalbardposten

• Spitsbergen revysearvi

• Kongsberg Satellite Services

• Arctica Svalbard

• LSN Spitsbergen AS

• Svea Tankanlegg AS

• Apotek Spitsbergen AS

• KunstPause Svalbard

• Polarjazz Spitsbergen

• Longyearbyen girjjálašvuođafestivála

• Svalbard Skimaraton

• Spitsbergen Maraton

• Longyearbyen bivdo- ja guolástus-
searvi

• VISIT Svalbard

• Svalbard musea

• Svalbárddagávpi – COOP

• Svalbárdda bargiidbellodat

• Svalbárdda Bryggeri

• Huset Restaurant AS

• Svalbárdda Villmarksenter

• Mary-Ann’s Polarrigg AS

Digitálalaččat ráhkaduvvon 
priváhtaarkiivvat

Elektronalaš arkiivvat galget vurkejuvvot ja 
seailluhuvvot álgoálgosaš formáhtas.

3. Ovttasbargu, fierpmádatdoaibma 
ja ovttastahttin

Seailluhanásahusaidgaskasaš ovttasbargu 
ja ovttasdoaibma priváhta arkiivasuorggis 
Romssas ja Svalbárddas lea dárbbašlaš 
olahit ollislaš servodatdokumentašuvn-
na mihttomeari daid guovlluin. Vátna re-
surssaid sáhttá maid geavahit buorebut 
ja beaktileappot go buot regiovnna seail-
luhanásahusain lea oktasaš oaidnu movt 
ovttasbargat ja ovttasdoaibmat. Guhkit áigái 
boahtá dat buorrin maiddái geavaheddjiide. 
Bargojuogadeapmi ja fierpmádatdoaibma 
galgá biddjot vuođđun ovttasbargui nannen 
dihte doaimmaid buot ásahusain.

Ovttasdoaibmaplána galgá ráhkaduvvot 
maŋŋil. Dohkálaš arkiivaseailluheapmi Riik-
kaarkivára njuolggadusaid mielde gáibida 
sihke fágalaš gelbbolašvuođa ja dohkálaš 
seailluhanlanjaid. Ovttasdoaibmaplána eak-
tuda strategiijaid mat láidestit ásahusaid 
olahit iežaset mihtuid, ahte dohkálaččat 
seailluhit priváhtaarkiivvaid nationála 
njuolggadusaid vuođul.

Bargoproseassas čielggadit bargojuoga-
deami, rollaid ja čohkkensurggiid, gáibiduv-
vo gáibiduvvo ahte oasálaččat gaskaneaset 
gulahallet bures ja ahte ásahusat siskkál-
dasat ožžot buori áiggi gávnnahit movt sii 
galget ovttasbargat ja doaimmaid juogadit.

3.1. Ásahusaid 
priváhtaarkiivabargu 2023:s

Priváhtaarkiivvat leat priváhta aktevr-
raid, nu go organisašuvnnaid, fitnodagaid, 
priváhta ásahusaid ja ovttaskasolbmuid 
arkiivvat.

Fierpmádat lea mearridan arkiivaávdnasiid 
hárrái maid museat leat ožžon almmolaš 

ásahusain ahte, ásahusat galget čielggadit 
leat go sis arkiivaávdnasat maid suohkanat, 
fylkkasuohkan- dahje stáhtalašorgánat ja 
etáhtat leat addán áiggiid mielde. Diehtu 
lea maid addojuvvon ahte Arkiivaláhka ok-
tan dievasmahtti láhkaásahusaiguin sisttis-
doallá vuđolaš juridihkalaš njuolggadusaid 
mat gusket almmolaš arkiivahálddašeapmái 
ja gosa dat galget geigejuvvot, dán okta-
vuođas Arkiiva Romsa (suohkaniid arkiivvat 
Romssas), Stáhtaarkiiva Romsa (stáhtalaš 
orgánaid arkiivvat) dahje Romssa gávpot-
arkiiva (Romssa suohkana arkiivvat) dahje 
Sámi arkiiva (sámi arkiivvat).

Romssa ja Svalbárdda ásahusat hálddašit 
priváhtaarkiivvaid čuovvovaččat:

Arkiiva Romsa

Dábálaččat leat buot priváhtaarkiivvat 
miellagiddevaččat ja arkiivaávdna siid seail-
luheapmi berre árvvoštallojuvvot servo-
datsuorggi, arkiivadahkki ja sisdoalu ektui. 
Arkiiva Romsa oaidná ollu váilevašvuođaid 
seailluhuvvon arkiivvain, ja háliida eanet 
vuoruhit álgoálbmogiid ja unnitloguid, 
badjelgehččojuvvon joavkkuid, ođđaáig-
gi organisašuvdnaeallima, nissonráđđe-
jeaddji ealáhuseallima ja digitála dieh-
togálduid. Dán rádjai lea Arkiiva Romsa 
uhcán čohk ken priváhtaarkiivvaid, muhto 
baicce seailluhan suohkanarkiivvaid. Ar-
kiiva Romsa lea ožžon muhtun stuorra ja 
dehálaš arkiivvaid arkiivahoavdda beroštu-
mi ja priváhta oktavuođaid geažil. Digitála 
priváhtaarkiivvaid seailluheapmi eaktuda 
ulbmillaš áŋggirdeami ja ahte čohkkenbargu 
jođihuvvo árjjálaččat. Arkiiva Romsa háli-
ida nanno seabbo ja buoret ovttasbarggu 
priváhtaarkii vabargiin maid Romssa fylkka-

https://lovdata.no/dokument/NL/lov/1992-12-04-126

suohkan lea ásahan, ja áigu doarjut ja fállat 
fágagelbbolašvuođa vai bargu lihkostuvvá.

Arkiiva Romsa geográfalaš ovddasvástádus-
suorgi lea ráddjejuvvon – min fitnodatšieh-
tadusa mielde – Romssa fylkii, ja suohkan-
laš ja fylkkasuohkanlaš hálddašeapmái. 
Priváhtaarkiivvat, maid Arkiiva Romsa lea 
seailluhan čájehit ahte lea uhcán erohus 
almmolaš ja priváhta ar kiiv vain báikkálaš ja 
regionála dásis. Danne ráddjet seailluhan-
politihka geográfalaččat, ja váldit badjela-
samet vurken- ja seailluhanovddasvástá-
dusa Romssa guovllu priváhtaarkiivvaide 
mat eai leat digitaliserejuvvon ja mat leat 
digitaliserejuvvon. Arkiiva Romsa ii seaillut 
arkiivvaid mat gullet eará ásahusaide. Ar-
kiiva Romsa dikšu, registrere ja almmuha 
ieš arkiivačoakkáldagaid iežas ovddasvástá-
dussuorggi siskkobealde, ležžet dal priváhta 
dahje suohkanlaš arkiivvat.

Arkiivadoaimmahat – Stáhtaarkiiva 
Romssas:

Stáhtaarkiiva Romssas doaibmá regionála 
vuorkáásahussan Bargiidlihkadusa arkiiv-
vaide Davvi-Norggas (ABANN-arkiiva). Muđui 
galgá Romssa stáhtaarkiiva vuostáiváldit 
stuorit arkiivvaid main lea erenoamáš re-
gionála ja nationála mearkkašupmi, jos 
balahuvvo ahte arkiivvat billašuvvet ja 
manahuvvojit (Arkiivadoaimmahaga seail-
luhanplána). Dan oktavuođas galgá Arkiiva-
doaimmahat gulahallat fylkkaovttastahtti 
orgánain. Svalbárdda ja Davviguovlluid ek-
tui lea Romssa Stáhtaarkiivvas erenoamáš 
ovddasvástádus seailluhit priváhtaarkiiv-
vaid main lea nationála ja riikkaidgaskasaš 
mearkkašupmi.

Arkiivadoaimmahat – Sámi Arkiiva

Sámi priváhtaarkiivvain lea stuora árvu ol-
lislaš servodatdokumentašuvdnii ja dieh-
togáldun. Sámi Arkiivvas (Arkiivadoaim-
mahat) lea našuvnnalaš ovddasvástádus 

seailluhit sámi arkiivaávdnasiid. 2023 gár-
vána sierra seailluhanplána sámi priváh-
taarkiivvaid várás. Čielggadanbargu movt 
ásahusaid gaskasaš ovttasbargu galgá 
doaibmat sámi priváhtaarkiivvaid seaillu-
heami dáfus lea oassi plánaproseas sas. Jos 
čájehuvvo ahte sámi servodagas váilot de-
hálaš dieđut muhtun surggiin, de lea dár-
bu guorran- ja čohkkenbarggu bidjat johtui 
buhtadan dihte váilevašvuođaid. Sámegiella 
ja kulturmáhttu galgá geavahuvvot arkii-
vaávdnasiid čalmmustahttimis ja digitála 
gaskkusteamis, bálvalan dihte buot geava-
headdjijoavkkuid. Máhtolašvuođa háhkan 
sámi (siviila) servodagas mearkkaša hui 
ollu min oktasaš boahtteáigái, ja beassat 
diehtogálduid ávkkástallat arkiivvaid bokte 
lea min demokráhtalaš vuoigatvuohta.

Ivvárstádik girjerádju:

Ivvárstádik álbmotgirjerádju seailluha 
iežas vuorkkás smávit arkiivačoakkálda-
gaid maid báikkálaš searvvit ja priváhta 
olbmot leat addán. Girjerádju ii leat ieš 
čohkken čoakkáldagaid, muhto daid leat 
ovttaskasolbmot buktán dan sivas go gir-
jerájus lea vejolašvuohta arkiivvaid sihk-
karastit iežas vuorkkás amas eai mannat 
duššás. Dehálaš báŋkoarkiiva gaddjojuvvui 
dieinna lágiin. Arkiivvat eai leat dikšojuvvon 
ja daid ii sáhte almmuhit. Girjerádju gask-
kusta iežas báikkálašhistorjjálaš čoakkál-
dagaid ja arkiivaávdnasiid (omd. jotkkolaš 
gaskkustanprošeakta “Lokalhistorisk sus”) 
ovttasbarggus Ivvárstádik historjáservviin 
ja Lulli-Romssa museain. Girjerájus ii leat 
áigumuš čohkkegoahtit arkiivvaid boaht-
teáiggis ja lea positiiva oktasaščovdosiidda 
ja fylkkaviidosašovttasbargui.

Gaska-Romssa musea

Gaska-Romssa musea vurke ja seailluha 
stuorra priváhta arkiivačoakkáldaga Roms-
sa fylkka ovddas. Čoakkáldagas ledje 191 
arkiivva jagi 2020, oktiibuot 216 hildomeh-

tera. Gaska-Romssa musea ii čohkke gal 
ieš priváhtaarkiivvaid, muhto árvvoštallá ja 
vuostáiváldá go olbmot daid buktet. Dainna 
lágiin sáhttá dadjat ahte museas lea leamaš 
priváhtaarkiivvaid dáfus fátmmasteaddji 
čohkkenpolitihkka, ja dál dat seailluha ollu 
priváhtaarkiivvaid iežas geográfalaš guovllu 
siskkobealde.

Gaska-Romssa musea háliida bissut re-
giovnna guovddášásahussan man ovd-
dasvástádus lea čohkket báikkálaš historj-
jálaš materiálaid nu go; kulturhistorjjálaš 
dávviriid, govaid ja priváhtaarkiivvaid. Čohk-
kendoaimmat galget eanaš čađahuvvot dan 
geográfalaš guovllus gos Gaska-Romssa 
museas lea hálddašanovddasvástádus. 
Nugo suohkanat Beardu, Báhccavuotna, 
Divrrát, Málatvuopmi, Sážžá ja Ráisavuotna. 
Jos priváhta arkiivafierpmádat háliida ahte 
musea galggašii hálddašit ja ovddasvástidit 

eará erenoamáš fáttáid dahje surggiid, de 
áinnas sáhttit dan birra ságastallat. Musea 
háliida vuoruhit materiálaid lagasbirrasis. 
Dat álkidahttá iežamet dutkandoaimmaid 
go diehtogáldot leat min iežamet viesus, ja 
dasto besset maid báikkálaš historihkkarat 
geavahit olámuttolaš gálduid.

Gaska-Romssa musea lea priváhtaarkiiv-
vaide ásahan heivvolaš seailluhanlanjaid 
Sundlia leirii. Museas leat maid lanjat das 
lahka, mat bures sohpet lohkanlatnjan. 
Seailluhanlatnja lea doarvái stuoris vurket 
musea dálá arkiivvaid, muhto sáhttá šaddat 
sajihisvuohta boahtteáiggis. Musea lea juo 
vurken stuoribuš arkiivvaid Stáhtaarkiivvas 
Romssas, ja háliida áinnas joatkkit ortnega.

Musea lea iežas bargoplánas ja Doai-
bmaplánas 2024 cealkán ahte priváhta 
arkiivačoakkáldagaid ferte lagabui dárkkis-

Elen ja Aslak Persen Siri guldaleamen sámi rohkosbottu rádios, Gammelgården Havnnes. Jahki lea 1936. 
 Govva: Annie Giæver/ Davvi-Romssa musea. 

tit. Dan proseassas galget arkiivaávdnasat, 
mat Arkiivalága njuolggadusaid mielde leat 
almmolaččat geigejuvvot Stáhtaarkiivii/Ar-
kiiva Romsa.

 Davvi-Romssa musea:

Davvi-Romssa museas ii leat vel dán rád-
jai almmolaš seailluhanpolitihkka, muhto 
áigumuš lea ahte dat galgá sajis 2024:s. 
Musea ii vuorut čohkket priváhtaarkiivvaid 
váilevaš resurssaid geažil, muhto museii 
lea sihke lunddolaš ja sávahahtti čohkket 
arkiiv vaid mat Davvi-Romsii leat mávs-
solaččat (suohkanat Omasvuotna, Ivgu, 
Gáivuotna, Ráisa, Skiervá ja Návuotna). 
Musea vuoruha erenoamážit arkiivvaid 
main lea čuovvovaš sisdoallu; kvena ja 
sámi giel la ja historjjá, 2. máilmmisoahti, 
ođđasishuksen, searveeallin ja gávppaše-
apmi/gávppit.

Davvi-Romssa musea háliida ahte buot 
ásahusain galggašii baicce gelbbolašvuoh-
ta priváhtaarkiivasuorggis buoriduvvot, ii 
ge čohkket arkiivvaid ovtta ásahussii nu 
ahte gelbbolašvuohta nannejuvvo dušše 
muhtun priváhtaarkiivabargiin. Ásahusaid-
gaskasaš ovttasbargui galggašii baicce min 
oaivila mielde ásahuvvot fierpmádat gos 
mii oahp pat guhtet guoimmisteamet ja juo-
gadat doaim maid fágasuorggi siskkobeal-
de (neaht tasiiddut, čoakkáldagat jna.), ja 
čađahat ovttasbargoprošeavttaid maid buot 
ásahusat atnet ávkkálažžan, go resurssat 
juogaduvvojit ásahusaid gaskka.

Mii eat hálit vurket musea arkiivvaid eará 
sajis go iežamet ásahusas. Musea arkii-
va ii leat stuoris, ja museas lea alcces 
vuorkálanjat arkiivvaid seailluheapmái ja 
das lea maid vejolašvuohta daid buorebut 
čalmmustahttit, ovdamearkka dihte ovttas-
barggus regiovnna universitehtagirjerájui-
guin. Ohpihii lea nu ahte resursaváilivuohta 
jođihit ovdánahttindoaimmaid lea leamaš 
ja lea stuorimus hástalus arkiivasuorggis. 
Davvi-Romssa musea háliida ieš čađahit 

barggu, bisuhan dihte gelbbolašvuođa mu-
seas ja guovllus. Jos earát čađahit dáid 
doaimmaid min ovddas, de ii leat mis vejo-
lašvuohta buoridit gelbbolašvuođa arkiiva-
suorggis dahje ásahusas.

Davvi-Romssa museas leat leamaš uhcán 
olmmošlaš resurssat bargat priváhtaar-
kiivvaiguin, muhto čakčat 2023 almmuhii 
musea 100% virggi hálddašit govva- ja his-
torjjálaš arkiivvaid. Arkiivabargi deháleamos 
bargun lea earret eará priváhtaarkiivvaid 
katalogiseret ja digitaliseret, ja lágidit daid 
nu ahte dutkit, báikkálaš historihkkarat ja 
eará berošteaddjit besset daid geavahit.

Perspektivet Musea

Perspektivet Musea čađaha doaimmaidis 
Strategiija (2023-2027) ja Čohkkenplána 
(2023-2027) vuođul. Das boahtá ovdan ahte 
musea galgá vuosttažettiin dikšut, sihk-
karastit ja čalmmustahttit govvačoakkál-
dagaid mat juo leat museas, erenoamážit 
Knut Stokmo čoakkáldagaid. Museas lea 
hui čavga čohkkenpolitihkka resursavái-
livuođa geažil. Musea čohkke:

 ◼ Girječálli ja govvadáiddára Cora San-
del/Sara Fabricius (1880-1974) arkii-
vaávdnasiid. Sivvan dasa lea ahte mu-
sea juo eaiggáduššá ja hálddaša ollu 
su govaid, ja stuora čoakkáldagaid mat 
sisttisdollet dávviriid, girjjiid ja govaid. 
Musea mielas lea dehálaš doallat daid 
čoahkis dutkama ja gaskkusteami 
várás.
 ◼ Eará govvačoakkáldagaid (árvvoštal-
lama vuođul): Dat dohkkehuvvojit ja 
vuostáiváldojuvvojit jos omd. dovddus 
báikkálaš govvejeaddji lea daid govven, 
ja jos muđui dievasmahttet ja ollistit 
čoakkáldagaid mat juo leat museas.
 ◼ Čoakkáldagaid maid lea vejolaš geava-
hit musea dokumentašuvdna-, čájá-
hus- ja dutkanprošeavttain.

Govva lea animašuvdnabargobájis maid Perspektivet Musea lágidii ovttasbarggus TIFF juniorain. Doppe 
ráhkaduvvojedje iPad filmmat mas Stokmo AS Romssa govvačoakkáldat geavahuvvui, allaárvosaš gov-
vačoakkáldat gávpoga ovdáneamis ja govvahistorjjás.  Govva: Mari Hildung/Perspektivet Musea. 

WOW- Walls of Women Romssas suoidnemánus 2021, dalle go Cora Sandel/Sara Fabricius oaččui-
ga sier ra seainni lahka Perspektivet Musea. Musea seailluha maid arkiivva girječálli ja govvadáiddára 
maŋis.  Govva: Mari Hildung/Perspektivet Musea.

Perspektivet Musea čohkke dušše ávdnasiid 
dás ovdalis namuhuvvon eavttuid vuođul, 
ja dat bargu lea sakka ráddjejuvvon. De-
háleamos lea dikšut, sihkkarastit ja čalm-
mustahttit ávdnasiid mat juo leat musea 
hálddus. Jos Perspektivet Mu seas galggašii 
eará vuoruhit, de dat livččii govvasuorgi. Mo 
dat galggašii dahkkot lea ášši masa ferte 
maŋŋil máhccat, ja musea resurssat galget 
ovddimusat geavahuvvot hálddašit čoakkál-
dagaid mat juo leat museas vai nagoda 
geavaheddjiide addit buriid fálaldagaid.

Perspektivet Musea ii oainne váttisvuohtan 
seailluhit arkiivvaid eará ásahusas. Mu-
sea vurke juo ollu arkiivaávdnasiid Roms-
sa Stáhtaarkiivvas ja Nationálagirjerájus 
Muoffis. Arkiivvaid sáhttet áinnas earát 
hálddašit. Dat dáidá guoskat ovddimusat 
báberarkiivvaid seailluheapmái. Eanet eah-
pečielggas lea dat ahte livčče go buore-
mus hálddašit govvaarkiivvaid museas, gos 
gelbbolašvuohta lea juo.

Svalbárdda musea:

Svalbárdda musea seailluhanpolitihk-
ka lea vurket ja seailluhit priváhtaarkiiv-
vaid olbmuid maŋis geain lea čanastupmi 
Svalbárdii, ja báikkálaš joavkkuid ja serv-
viid arkiivvaid. Arkiivaávdnasiin galgá leat 
kulturhistorjjálaš mearkkašupmi ja Sval-
bárdii guoskevaččat. Musea oaivila mielde 
gullá Svalbárda sin ovddasvástádussuor-
gái. Dássážii ii leat musea aktiivvalaččat 
čohk ken priváhta arkiivaávdnasiid. Olbmot 
ja searvvit leat ieža váldán oktavuođa ja 
addán arkiivvaid museii áigodagas 1964-
2023. Dál dikšojuvvojit, digitaliserejuvvojit ja 
registrerejuvvojit arkiivaávdnasat Asta bok-
te. Svalbardda musea vástida sullii bealle 
jahkebarggu arkiivadoaimmaide, ja musea 
mielas dat lea doarvái joatkit dálá ortnega. 
Seailluhanvejolašvuođat ja vuorkálanjat leat 
buorit. Svalbárdda musea lea ain positii-
va oktasaščovdosiidda, muhto dat guoská 
vuosttamužžan digitálalaččat ráhkaduvvon 

arkiivvaide, ja digitála arkiivvaid vurken- ja 
seailluhančovdosiidda.

Lulli-Romssa musea

Lulli-Romssa museas (STMU) ii leat dán 
rádjai sierra sisačoagginpolitihkka, muhto 
dat lea ráhkadeamen čoakkáldathálddašan-
plána iežas doaimmaid várás. Plána galgá 
sisttisdoallat musea sisačoagginpolitihka, 
ja arkiivvaid seailluhanpolitihkka lea oassi 
musea sisačoagginpolitihkas.

Musea lea gaskaboddosaččat heaitán 
vuostáiváldimis dávviriid (earret dávviriid 
mat regiovdnii leat dehálaččat). Sivvan dasa 
lea ahte museas leat stuora čoakkáldagat 
mat eai leat vel dohkálaččat registrerejuv-
von, ja mii háliidat vuos ráhkadit oppalaš 
bajilgova buot čoakkáldagain ovdal go álg-
gahat čohkkendoaimmaid. Seamma gusto 
muhtun muddui arkiivadoaimmaide. Musea 
hálddaša moadde priváhtaarkiivva (maid 
kártenbargu čájeha), muhto arkiivabargui 
eai leat resurssat vuoruhuvvon ja eai ge leat 
plánat čohkkegoahtit arkiivvaid lagamus 
jagiid. Musea lea mearridan vuostáiváldit 
moadde priváhtaarkiivva mat dál seaillu-
huvvojit Sállat, Giehtavuona, Dielddanuori, 
Loabát, Ivvárstádik ja Hárstták suohkaniin. 
Dat bargu ii leat vel čađahuvvon, muhto 
plána mielde galgá okta dain guoskevaš 
arkiivvain vuostáiváldot 2023:s.

Musea čohkkensuorgi ii leat čielggaduv-
von, muhto čohkkenhálddašanplána 
evttohusas lea čállojuvvon čuovvovaččat 
musea čohkkenpolitihka birra: “Vuođđu-
dusa Lulli-Romssa Musea njuolggadusaid 
mielde galget kulturhistorjjálaš dávvirat, 
diehtogáldot, govat, dokumeanttat, eará 
arkiivaávdnasat, árbevirolaš historjá ja 
jietna- ja govvabáddemat čohkkejuvvot ja 
seailluhuvvot gaskkustan dihte báikkálaš 
ja guovllu historjjá (§2). §7 cealká viidá-
seabbo ahte lea dehálaš deattuhit guovllu 
luonddu- ja kulturhistorjjálaš mihtilma-
svuođaid. Vuođđudus galgá dasto bargat 

dan ovdii ahte seailluhit kulturmuittuid 
ja fysalaš birrasa mas lea kultuvrralaš ja 
luondduhistorjjálaš mearkkašupmi. Ávdna-
sat mat laktásit kulturhistorjjálaš birrasii 
maid musea ovddasta, dohkkehuvvojit min 
čoakkáldahkan. Njuolggadusain lea vejolaš 
spiehkastit”.

Dál ii leat vel mearriduvvon makkár sad-
ji museas galgá leat boahttevaš ovttas-
barggus go guoská priváhtaarkiivasuorgái, 
muhto musea lea álggahan ságastallama 
siskkáldasat mo arkiivadoaimmaid galgá 
vuoruhit. STMU lei prošektii searvan ovt-
tain bargiin guhte dál lea molsun barggu, 
ja mis ii leat leamaš vejolašvuohta hábmet 
iežamet rolla boahttevaš ovttasbarggus go 
guoská priváhtaarkiivvaide. Almmatge lea 
prošeakta bures lihkostuvvan ja mis lea 
leamaš buorre ja ávkkálaš ovttasbargu eará 
priváhtaarkiivvaid seailluheddjiiguin regi-
onála dásis, ja STMU háliida joatkit fierp-
mádatovttasbarggu. Jos priváhtaarkiivvaid 
čohkke ovtta báikái, de lea musea mielas 
hui dehálaš ahte ovttasbargu lea nu buorre 
go vejolaš sihkkarastin dihte ahte priváh-
taarkiivvat main lea árvu ja mearkkašupmi 
min guovllu álbmogii ja earáide, čalmmus-
tahttojuvvojit  ja bohtet olámuddui buoh-
kaide. Dat guoská sihke originálaávdnasi-
idda, digitála ávdnasiidda, ja erenoamážit 
arkiivvaide guoski gaskkustanprošeavttaide.

STMU mielas lea buoremus vurket priváh-
taarkiivvaid eará báikkis go museas ovd-
dasguvlui, ja áinnas regionála oktasašma-
gasiinnas nu go prošeakta lea árvvoštallan. 
Jos dat šaddá áigeguovdil, de háliida musea 
máhcahit muhtun arkiivvaid STMU:i dárb-
bu mielde ja lágidit daid nu ahte álbmot 
beassá daid oaidnit ja geavahit, ja čálalaš 
geigensoahpamuš galgá dahkkot ovdal go 
arkiivaávdnasat sirdojuvvojit oktasašma-
gasiidnii.

Nu go ollu eará ásahusat mat sulastaht-
tet STMU Romssas, de háliidat mii maid 
ahte mis livčče alddámet resurssat arkii-
vahálddašeapmái sihkkarastin dihte lagas-

vuođa ávdnasiidda, ja arkiivvaid árvvolaš 
historjágálduid gaskkustandoaimmaide. 
Dađibahábut eai leat mis resurssat mat 
gáibiduvvojit čađahit dánlágan doaimmaid. 
Musea háliida juste dál, ahte vejolaš okta-
sašarkiivva resurssat maiddái geavahuvvo-
jit arkiivadikšumii vai čoakkáldagat livčče 
buorebut olámuttus álbmogii.

Romssa fylkkasuohkan

Romssa ja Finnmárkku fylkkasuohkan 
sirrejuvvo fas guoktin fylkkasuohkanin 
1.1.2024:s, Romssa fylkkasuohkanin ja Finn-
márkku fylkkagieldan. Romssa fylkkasuoh-
kan váldá badjelasas Romssa priváhtaar-
kiivvaid oktiiheiveheaddji doaimma, maid 
ovdal vástidii Romssa Stáhtaarkiiva. Dat 
mearkkaša ahte fylkkasuohkan galgá ok-
tiiheivehit priváhtaarkiivvaid ja ovdánaht-
tit priváhtaarkiivasuorggi Romssas, Arkii-
vadoaimmahagain ovttasbargat regionála 
priváhtaarkiivabarggus ja searvat nationála 
priváhtaarkiivafierpmádahkii.

Fylkkasuohkanlaš bálvalus galgá jođihit ja 
ovddidit fylkka priváhtaarkiivafierpmáda-
ga ja láhčit fierpmádahkii gelbbolašvuođa 
dárbbu mielde. Bálvalus galgá addit rá-
điid ja bagadallat fierpmádatoasseválddiid 
geain ii leat arkiivamáhttu, ja ovttasbargat 
daid ásahusaiguin main lea bagadallan-, 
ráđđeaddin- ja gelbbolašvuođamáhttu.

Fylkkasuohkan galgá ovttasbarggus fierp-
mádagain čoavdit oktasaš hástalusaid ja 
oktasaš ovddidandoaimmaid. Dat sáhttet 
leat oktasaš seailluhanlanjat heivvolaš 
dikšunfálaldagaiguin ja gaskkustančovdo-
siiguin, oktasaš ovddidan- ja gaskkus-
tanprošeavttat ja oktasaš čovdosat áim-
mahuššat digitálalaččat ráhkaduvvon 
arkiivvaid. Priváhtaarkiivabálvalusa ferte 
veardidit dan ektui movt fylkkasuohkan 
čuovvula museaid ja girjerájuid.

Dat ii leat vuordimis ahte fylkkasuohkan ieš 
galgá eaiggáduššat ja hukset sierra priváhta 

arkiivačoakkáldaga. Arkiivabálvalus sáhttá 
jos bargodilli dahká dan vejolažžan, fállat 
eará ásahusaide veahki dikšut arkiivvaid 
jos dárbbašit.

Romssa girjerádju ja gávpotarkiiva

Gávpotarkiiva lea, Romssa girjeráju ja gáv-
potarkiivva ásaheami rájes čađahan priváh-
ta arkiivapolitihka mas lea vuoruhan dušše 
priváhtaarkiivvaid main lea erenoamáš 
čanastupmi suohkandoaimmaide, dahje 
mas suohkanis lea leamaš guovdilis doai-
bma. Ovdamearkka dihte priváhtaarkiiva 
ráđđeolbmá Lars Thøring maŋis, ja Romsa 
2018 priváhtaarkiiva. Arkiivapolitihkka lea 
váikkuhan dasa ahte mis leat priváhtaar-
kiivvat mat eai gula gávpotarkiivva “čohk-
kensuorgái”. Gávpotarkiiva ii čohkke ieš 
priváhtaarkiivvaid.

Arkiivadoaimmahat dárkkistii Romssa 
suohkana arkiivadoaimma 2021:s. Dárk-
kisteapmi mielddisbuvttii ahte suohkana 
arkiivahálddašeapmi, ruhtadanplána jnv. 
ovddiduvvo dál politihkalaš meannudeap-
mái: Lea evttohuvvon ahte priváhtaarkiivvat 
galget maid váldot mielde gávpotarkivára 
ja girjerádjohoavdda áššečilgehussii. Muh-
tun gažaldagaid lea dárbu politihkalaččat 
čielggadit ovdal go gávpotarkiiva sáhttá 
addit loahpalaš cealkámuša. Gávpotarkii-
va bivdá dán áššis politihkkariid mearridit 
movt priváhtaarkiivvaid galgá hálddašit 
mat gusket vuoigatvuođaáššiid dokumen-
tašuvdnii (mánáidgárddit, skuvllat) ja kul-
tursuorgái. Dasa lassin ferte čielggaduvvot 
ja mearriduvvot movt omd. ovttasbargo-
servviid ja báikegotteovdánahttinservviid 
priváhtaarkiivvaid galgá meannudit. Ášši 
galgá álggos sáddejuvvot ossodathovdii, gii 
mearrida galgá go ášši ovddiduvvot politih-
kalaš meannudeapmái vai ii.

Suohkanoasseplána kulturdoaimmaide 
2024-2031 oktavuođas áigu gávpotarkiiva 
iežas áššeovddideamis erenoamážit deat-
tuhit hástalusaid mat gusket magasiidna-

dillái ja bargiide/kapasitehtii, mat maiddái 
váikkuhit Romssa gávpotarkiivva priváh-
taarkiivadillái.

Gávpotarkiiva ii áiggo ieš čohkket priváh-
taarkiivvaid ovdal go ášši lea politihkalaččat 
mearriduvvon, muhto váldá gal vuostá 
priváhtaarkiivvaid gustovaš arkiivapolitih-
ka vuođul (erenoamáš jos dain lea čanas-
tupmi suohkana doaimmaide, dahje gusket 
doaimmaide gos suohkan lea guovddážis). 
Geográfalaš ovddasvástádusguovlu lea 
dálá Romssa suohkan, ja ovddeš suohka-
nat Hilssát, Moskavuotna ja Romssanuorri 
ovdal suohkanovttastahttima jagi 1964.

Gávpotarkiiva lea iešalddis positiiva vurket 
priváhtaarkiivvaid oktasašmagasiinnas, ere-
noamážit gáržžes seailluhanlanjaid geažil. 
Muhto das galggašii beassat spiehkastit, 
ovdamearkka dihte vuoigatvuođaáššiid 
dieđuid ektui mat sisttisdollet sensitiiva 
persovdnadieđuid. Seamma guoská arkii-
vahálddašeapmái: priváhtaarkiivvaid sáh-
tašedje áinnas earát hálddašit, muhto eai 
arkiivvaid mat sisttisdollet erenoamáš rašes 
ja hearkkes persovdnadieđuid. Lea maid 
dehálaš ahte iešguđet doaibmasuorggit eai 
juhkkojuvvo dárbbašmeahttumit ásahusaid 
gaskka.

Gávpotarkiiva háliida ain ovddasguvlui 
bagadit ja oahpahit eará priváhtaarkiiva-
oasálaččaid. Muhto das ferte vuhtiiváldit 
ahte gávpotarkiiva lea smávva arkiivaásahus 
mottiin bargiin geat dávjá vásihit stuorra 
bargonoađi.

UiT Norgga árktalaš universitehta – 
Poláramusea

Poláramusea vuostáiváldá arkiivaávdna-
siid mat laktásit iežas doaibmasuorgái ja 
polárahistorjái, dahje arkiivaávdnasiid mat 
leat boahtán dutkanprošeavttaid bokte. 
Poláramusea ii čohkke arkiivaávdnasiid, 
muhto vuostáiváldá áigeguovdilis arkii-
vaávdnasiid maid oamasteaddji háliida ad-

dit museii. Museas ii leat čoakkáldatplána. 
Norgga árktalaš universitehtamusea, mas 
Poláramusea lea oassin, lea ráhkadeam-
en ođđa čoakkáldatplána dávviriid ja arkii-
vaávdnasiid várás.

Poláramusea seailluha iežas arkiivaávd-
nasiid Stáhtaarkiivvas – ovttasbargu mii 
álggahuvvui ovdalgo Poláramusea šattai 
oassin Norgga árktalaš universitehtas UiT, 
jagi 2010. Poláramusea hálddaša ieš iežas 
arkiivvaid lagas ovttasbarggus Stáhtaarkiiv-
vain, muhto museas ii leat sierra virgi arkii-
vaávdnasiid hálddašeapmái. Poláramusea 
hálddahusarkiiva seailluhuvvo Poláramu-
seas.

Jos vel Poláramusea ieš ii čohkke arkii-
vaávdnasiid, de háliida goitge searvat 
fierp mádat bargui dainna ulbmilin ahte 
máhtolašvuođa juogadit, earáin oahppat 
ja gulahallat. Museas leat ollu arkiivvat, 

ja vuostáiváldá ain eanet jos dat devdet 
musea eavttuid.

UiT Norgga árktalaš universitehta –  
Romssa musea

Musea ovddasvástádussuorgái ja váldo-
bargguide gullet dutkandoaimmat ja dut-
kangaskkusteapmi, ovddidanbarggut ja 
dieđalaš čoakkáldagaid seailluheapmi, 
almmuheapmi, hálddašeapmi ja oahpahus, 
mas Davvi- Norgga servodat-, luonddu- ja 
kulturhistorjá deattuhuvvo. Museas ii leat 
ođasmahttojuvvon čoakkáldatplána, muh-
to bargojoavku lea aiddobeliid ásahuvvon 
ođasmahttit ovddeš plána mii gustui áigo-
dahkii 2011-2015. Ovddeš čoakkáldatplánas 
(čohkkenstrategiijat) daddjo earret eará 
ahte “Romssa Musea-Universitehtamusea 
galgá erenoamážit ovddasvástidit etnográ-
falaš čoakkáldagaid ja arkiivvaid, ja davvi-
guovllaid ávnnaslaš kulturárbbi”. Dađiba-

Čájáhus «Polarhistorie på skeiva» Poláramuseas, Norgga árktalaš universitehtamusea Bonju kulturjagi 
2022 čalmmusteami oktavuođas. Iešguđetlágan dokumentáralaš duođaštusat adde ođđa historjjálaš 
perspektiivvaid polárahistorjái.  Govva: Mari Karlstad/Norgga árktalaš universitehtamusea. 

hábut ii leat leamaš nu ollu sáhka ođđa 
čoakkáldatplánas, dan geažil go ávnnaslaš 
ávdnasat leat ožžon eanet fuomášumi ja 
beroštumi. Seailluhanpolitihkka jođihuv-
vo dan mielde man fágasuorgái ávdnasat 
gullet; lea go ođđaset kulturhistorjá, sámi 
etnografiija vai arkeologiija.

Boahtteáiggis vuoruhat dutkanvuđot čoak-
káldagaid ja arkiivvaid mat válljejuvvojit 
musea ovddasvástádussuorggi siskkobealde 
ja bargogohččosa vuođul. Čoakkáldatplánas 
namuhuvvo earret eará ođđaset kulturhis-
torjjálaš ja materialisttalaš diehtogálduid 
oktavuođas ahte: “Historjá mo ovdal dah-
ke ii leat šat nu guovddážis davviguovlluid 
dieđalaš dutkamis. Dan vuođul eai leat min 
čohkkenplánas nu čavga njuolggadusat mat 
mearridit makkár dávvirat galget čohk-
kejuvvot boahtteáiggis”.

Dattetge leat musea ávdnasiidda/arkiivvaide 
biddjon gáibádusat ahte, daid galgá earret 
eará sáhttit geavahit dutkandoaimmain árv-
voštallat manne ja movt ávdnasat/arkiiv vat 
leat mielde doarjumin “ođđaáigásaš čuv-
gehus- ja identitehtabarggu”. Diehtogál dut 
galget maid doaibmat iešvuođadovddu nan-
nejeaddjin maŋit áiggis.

Museas eai gávdno nu ollu čoakkálda-
gat ođđaset kulturhistorjjás, muhto ar-
kiivvat leat sámi etnográfalaš čilgejumi 
vuođul “dutkiidarkiivvat dutkiid maŋis geat 
iešguđet áigodagas čađahedje etnográfalaš 
dutkanbargguid (ee. Qvigstad, Vorren, Pai-
ne, Aarseth ja Kalstad), ja arkiivvat dálá 
dutkiid maŋis. Museas lea maid čoakkál-
dat mii  sisttisdoallá árkiivaávdnasiid maid 
musea lea ožžon skeaŋkan (Wiig). Čohk-
kendoaimmat ja dokumentašuvdna leat 
vuođuštuvvon ja vuođuštuvvojit ain plánai-
de heivehuvvon ođđa dutkanbargguide, ja 
čoakkáldagat sisttisdollet dieđuid vássán- 
ja dálááiggis. Muhto maŋimuš jagiid leat 
ođđa ja báikkálaš sámi museat dađis 
ásahuvvon, mii lea dagahan ahte musea ii 
oaččo šat nu ollu ođđa dávviriid ja arkiiv-
vaid. Sivvan dasa lea dat oaidnu ahte dáv-

virat ja arkiivaávdnasat galget báikkálaččat 
seailluhuvvot. Danne galget musea ođđa 
arkiivvat ja čoakkáldagat ovddemusat dut-
kamii vuođđuduvvon, ja “dárkilit válljejuv-
von”. Áigeguovdilis materiálat árvvoštallo-
juvvojit ovdalis namuhuvvon gáibádusaid 
vuođul (dahje árvvoštallojuvvojit ođđa 
čohk kenplána vuođul) ovdalgo dohkke-
huvvojit min čoakkáldahkan. Hástalussan 
lea ahte čohk kenplána uhcán meroštallá ja 
čielggada erohusaid iešguđet arkiivašlájaid 
gaskka, nugo priváhtaarkiivvaid. Museas 
lea almmatge beroštupmi áimmahuššat 
priváhtaarkiivvaid. Dál lea mis earret eará 
Margarethe Wiig arkiiva.

Universitehtamuseas lea dieđusge be-
roštupmi ovttasbargat ásahusaiguin mat 
áimmahuššet priváhtaarkiivvaid, buoridan 
dihte ásahusaidgaskasaš ovttasbarggu, 
muhto maiddái dan dihte ahte juogadit ja 
oažžut máhtolašvuođa. Universitehtamusea 
rahčá veaháš arkiivabargguin, dan sivas go 
das ii leat sierra bargi doaimmahit arkii-
vabarggu.

Arkiivvaid vurken ja seailluheapmi heivvolaš 
seailluhanlanjain eará sajis go iežamet ása-
husas, omd. oktasašmagasiinnas,lea ášši 
maid berrešii digaštallat lagabui, danne go 
dakkár čoavddus ii leat vel árvvoštallojuv-
von. Ovddeš plánat hukset ođđa musea 
leat heaittihuvvon, ja dálá lanjat eai heive 
nu bures vurket ja seailluhit arkiivaávdna-
siid. Mii háliidivččiimet eanet diehtit maid 
diekkár oktasašmagasiidna galggašii sisttis-
doallat, ja livčče go dat oiddolaš midjiide. 
Dássážii leat mii ieža hálddašan iežamet 
arkiivvaid, ja mis leat leamaš maiddái stu-
deanttat veahkkin dikšumin arkiivvaid.

UiT Norgga árktalaš universitehta - 
Universitehtagirjerádju 

Universitehtagirjerádju (UG) ii leat vel dán 
rádjai hábmen sierra seailluhanpolitihka 
priváhtaarkiivvaid várás, ii ge njuolggadu-
said. Priváhtaarkiivvaid ovddasvástidit UG 

historjjá fágaovddasvástideaddji ja bar-
gojoavku masa gullá hálddašit boarrásut 
čoakkáldagaid. Ovdal čohkkejuvvojedje ar-
kiivaávdnasat árvvošteami vuođul, ja dávjá 
dat eai dikšojuvvon eaige almmustahtton. 
Ollu dovdameahttun priváhtaarkiivvat leat 
hilduin. Guokte priváhtaarkiivva maiguin dál 
bargojuvvo:

 ◼ PA 15 Iver Jåks, maid UB hálddaša 
Inger ja Iver Jåks Vuođđudusa ovddas. 
Prošeaktamielbargi Jan Martin Berg lea 
dál priváhtaarkiivva ođasmahttimin ja 
áigu osiid arkiivvas digitaliseret, vejo-
laččat olles arkiivva. Vuođđudus ruhta-
da prošeavtta ja UG vástida kántursaji 
ja dárbbašlaš infrastruktuvrra. Bargu 
čađahuvvo Romssa Stáhtaarkiiva baga-
dallama mielde.
 ◼ PA 28 Knut Lunde lea ožžon doarjaga 
arkiivaovddidanruđaid bokte. Mate-
riála lea roavvát dikšojuvvon ja digita-
liserenbargu lea álggahuvvon. Arkiiva 
Romsa ja Stáhtaarkiiva bagadit arkiiva-
barggu.

Ásahus ii áiggo aktiivvalaččat čohkket ar-
kiivvaid, dan geažil go UG:s eai gávdno 
njuolggadusat dan bargui. Lea váttis ášši 
dan sivas go UG:s eai leat njuolggadusat 
priváhtaarkiivvaide. UG beassá geavahit 
1.klássa sihkkarvuođaskábe (áibmogeas-
sinskábe). UG geavaha dávjá dan skábe, 
muhto dan besset maid eará ásahusat 
geavahit. Ášši lea dávjá ságastallojuvvon, 
muhto dálá ortnet joatkašuvvá. UG:s eai 
leat bargit geain lea arkiivafágalaš gelbbo-
lašvuohta, muhto sii leat hárjánan háld-
dašit arkiivvaid, dávjá arkiivvaid main lea 
stuora kvalitehtaerohus. Olbmuin lea stuora 
beroštupmi dikšojuvvon arkiivvaide ja alm-
muhuvvon katalogaide. Dávjá dárbbašivčče 
bargi geas lea gelbbolašvuohta hálddašit 
arkiivvaid, ja vejolaččat bagadallanmáhttu.

Várdobáiki musea:

Várdobáiki musea ovddasvástida mu-
seadoaimmaid Nuorta-Nordlánddas ja 
Lulli-Romssas, ja gullá davvisámegiela 
giel laguvlui gos sihke márkosámi, boa-
zosámi ja mearrasámi kultuvra lea na nus. 
Musea doaibmasuorgái gullá kulturmuit-
tuid duođaštit, ávnnas- ja govvaarkiivva 
ráhkadit, ja prošeavttaid bokte duođaštit 
ávnnaslaš kulturárbbi ja visttiid gáhttenárv-
vu. Prošeavttaid oktavuođas musea čohkke 
historjjáid ja dieđuid njálmmálaš gálduin. 
Musea gal ii čohkke priváhtaarkiivvaid. 
Várdobáikki museas lea seailluhanlatnja 
gos leat skáhpat ja rullaarkiiva. Dássážii 
ii leat museas leamaš dárbu vurket arki-
ivaávdnasiid eará ásahusain go museas. 
Musea priváhtaarkiivadoaimmaid lea lund-
dolaš geahč čat Sámi arkiivva ovddasvástá-
dussuorggi ektui. Várdobáikki musea lea 
positii va fylkkaviidosaš fierpmádatbargui, 
muhto dađibahábut ii leat museas vejo-
lašvuohta aktiivvalaččat searvat bargiid 
vátnivuođa geažil.

3.2 Romssa ja Svalbárdda 
priváhtaarkiivafierpmádat

Romssa ja Svalbárdda priváhtaarkiiva-
fierpmádat ásahuvvui jagi 2020. Fierpmá-
dat lea mearkkašan ollu plánaproseassas. 
Prošeavtta bokte leat museat ja girjerájut 
ásahan bistevaš ovttasbarggu priváhtaar-
kiivvaid várás regiovnna arkiivaásahusai-
guin, mas leat mielde Arkiiva Romsa, Roms-
sa Stáhtaarkiiva, Sámi arkiiva ja Romssa 
gávpotarkiiva. Fierpmádahkii searvan lea 
eaktodáhtolaš. Romssa fylkkasuohkana 
áiddo ásahuvvon priváhtaarkiivabálvalus 
ja koordináhtor jođihit ja koordinerejit 
fierp mádatdoaimmaid. Fierpmádat galgá, 
jeavddálaš čoahkkimiid ja muđui eará gu-
lahallama bokte doaibmat ovttasbargoor-
gánan ja adnot fágalaš resursan ságastal-
lat čohkkenplánaid ja fágalaš hástalusaid, 
lonohallat vásáhusaid, juogadit dieđuid ja 
máhtolašvuođa arkiivafágalaš áššiin, ja plá-
net doaimmaid ja čalmmustahttit priváh-

taarkiivvaid ja resurssaid. Fierpmádat lea 
maid mávssolaš gelbbolašvuođaovddideap-
mái. Fierpmádagas lea ollu gelbbolašvuoh-
ta mii sáhttá gea vahuvvot oahppat guhtet 
guimmiineamet ja oahpahit guhtet guimmii-
deamet. Fierpmádaga bokte sáhttet museat 
ja girjerájut atnit ávkki ásahuvvon arkii-
vaásahusaid gelbbolašvuođas, ja museain 
ja girjerájuin lea fas nanu gaskkustangelb-
bolašvuohta ja čoakkáldathálddašeapmi 
ee. govvaseail luheamis, mii arkiivaásahu-
saide lea ávkkálaš. Lea maid dárbbašlaš 
háhkat gelbbolašvuođa ja máhtolašvuođa 
eará sajis go fierpmádagas. Dehálaš ása-
husat dan oktavuođas leat Arkiivadoaim-
mahat, Nationála girjerádju, Arkiivalihttu ja 
Priváhtaarkiivafierpmádat fylkkaovttastahtti 

ásahusaid ja priváhtaarkiivvaid nationála 
seailluhanásahusaid várás, ja singuin lea 
dehálaš gulahallat.

Fierpmádaga ovttasdoaibmaplánabarggu 
oktavuođas ferte ságastallat movt fierpmá-
daga galgá ovdánahttit viidáset ja makkár 
ovttasdoaibmanvugiid fierpmádat berre 
geavahit ovddasguvlui.

3.3. Romssa priváhtaarkiivabálvalus

Bušeahttameannudeami oktavuođas juov-
lamánus 2022 juolludii Romssa ja Finn-
márkku fylkkagielda doaibmaruđaid fylk-
kasuohkanlaš priváhtaarkiivabálvalussii 

Máhttoovddideapmi ja ođđa fuomášumit leat dehálaččat regionála priváhtaarkiivaovttasbarggus. Nub-
bijođiheaddji Ole-Bjørn Fossbakk muitala Arkiiva Romssa bálvalusaid, prošeavttaid ja arkiivvaid birra. 
 Govva: Inger Lene Nyttingnes/Várjjat musea IKS.

Romssas. Fylkkasuohkan lea bargagoahtán 
priváhtaarkiivabálvalusa ásahemiin.

Arkiivabálvalus galgá doaibmat fylkkaovt-
tastahttiásahussan priváhtaarkiivvaide 
Romssas. Romssa stáhtaarkiiva lea dán 
rádjai fuolahan dien barggu. Dat lei heah-
tečoavddus amas dehálaš arkiivvat eai ma-
nahuvvo. Stáhtaarkiivvas eai leat resurssat 
iige vejolašvuohta ollašuhttit dien doaimma 
áigumušaid ektui. Fylkkadiggemearrádus 
mearkkaša hui ollu ja addá vejolašvuođa 
seailluhit ja vurket historjjálaš dieđuid 
priváhta ásahusaid maŋis Romssas.

Plána- ja kulturossodahkii lea ásahuvvon 
bistevaš ráđđeaddi-/koordináhtorvirgi. 
Son gii virgáduvvo beassá bargat arkii-
vafágalaš birrasis Romssa stáhtaarkiivvas 
dahje Arkiiva Romssas. Ráđđeaddi galgá 
sajis 1.10.2023 ja sus lea erenoamáš ovd-
dasvástádus bálvalusdoaimmaid ovttas-
tahttimis.

Fylkkasuohkanlaš priváhtaarkiivabálvalusa 
doaimmat:

 ◼ Doaibmat fylkkaovttastahttiásahussan 
Romssa priváhtaarkiivvaid várás
 ◼ Ovdánahttit priváhtaarkiivasuorggi ovt-
tasbarggus museaiguin, girjerájuiguin ja 
arkiivaásahusaiguin
 ◼ Priváhtaarkiivvaid čohkket ja oktiihei-
vehit, seailluhit ja almmuhit
 ◼ Doaibmat arkiivafágalaš gelbbo-
lašvuođaguovddážin arkiivvaid seaillu-
heamis ja čalmmustahttimis. (ásahu-
sat), ja arkiivahálddašeaddjin sin ektui 
geat buktet arkiivaávdnasiid (arkiiva-
dahkkit).
 ◼ Plánet ja čađahit gelbbolašvuođa-
doaimmaid priváhtaarkiivasuorggis.
 ◼ Álggahit, čađahit ja doarjut ovdánaht-
tindoaimmaid priváhtaarkiivasuorggis.
 ◼ Oktiiheivehit fágalaš ovttasbarggu 
seail luhanásahusaid ja fierpmádaga 
gaskkas fylkkas.
 ◼ Čuovvulit ja áimmahuššat plánaid mat 
gusket priváhtaarkiivasuorgái.
 ◼ Ovttasbargat Arkiivadoaimmahagain ja 
searvat nationála fierpmádatbargui.

4. Digitálalaččat ráhkaduvvon 
priváhtaarkiivvat

Digitála- ja teknologalašsuorgi ovdána joh-
tilit ja mielddisbuktá hástalusaid go digitála 
arkiivvaid galgá seailluhit, oaidnit, lohkat 
ja čalmmustahttit álbmoga várás. Priváhta 
servodataktevrrat Romssas ja Svalbárddas 
hábmejit eanet ja eanet digitála arkiivvaid 
iešguđetlágan digitála reaidduiguin, muh-
to dássážii eai leat nu ollugat buktán di-
gitála priváhtaarkiivvaid seailluheapmái, 
plánaprošeavtta priváhtaarkiivakártema 
dieđuid mielde.

Digitálalaččat ráhkaduvvon arkiivvaid seail-
luhanváttisvuođat leat máŋgga oasis. Vuost-
tažettiin mo gávdnat ja fuomášit dieđuid. 
Lea váttis vurket ja guhkit áiggi seailluhit 
ođđa priváhtaarkiivvaid mat leat ráhkaduv-
von e-poasttaid, SMS ja sosiála mediaid 
bokte, nu go bloggaid ja dieđuid Twitter 
ja Facebook siidduin. Digitálalaččat ráhka-
duvvon arkiivvat gáibidit gelbbolašvuođa, 
rusttegiid, prográmmagálvvuid ja rutiinnaid 
ja reaidduid maiguin vuostáiváldá ja seail-
luha, ja maiguin sáhttá dieđuid konverteret 
logahahtti vuorkáprográmmaide.

Digitálaarkiiva lea dál ráhkadeamen buo-
ret nationála oktasaščovdosa arkiivvaid 
vuostáiváldimii, seailluheapmái ja čalm-
mustahttimii. Priváhta suorgi sáhttá maid 
geavahit dán čovdosa. Seailluhanásahusat 
vástidit digitála arkiivvaid vuostáiváldima ja 
seailluheami nu guhká go ođđa Digitálaar-
kiivva huksenbargu lea jođus.

Digitálalaččat ráhkaduvvon priváhtaarkiivvat 
leat uhcán čohkkejuvvon regiovnnas. Ollu 
seailluhanásahusat eai leat leamaš mielas 
vuostáiváldit digitálalaččat ráhkaduvvon 
priváhtaarkiivvaid. Eanaš ásahusain váilot 
resurssat, gelbbolašvuohta, rusttegat ja 
buorit vuogádagat mat gáibiduvvojit dán-
lágan doaimmaide. Ii ge leat nu heivvolaš 
ahte buot seailluhanásahusat regiovnnas 
vuoruhit dan suorggi, muhto buot vuohk-
kaseamos livčče ahte oktasašresursa ovd-
dasvástidivčče digitálalaččat ráhkaduvvon 
priváhtaarkiivvaid.

5. Analoga ja digitála mediat

Seailluhanásahusat Romssas ja Svalbárd-
das leat eanaš seailluhan iešguđetlágan 
analoga ja digitála mediaid nugo govaid, 
filmmaid ja jietnamediaid. Dat leat lassin 
eará arkiivaduođaštusaide, ja hárve ollislaš 
čoakkáldahkan. Dat ii guoskka musea čoak-
káldagaide mat sisttisdollet govaid/eaŋkil-
govaid maid musea ieš lea čohkken ráhka-
dan dihte čoakkáldagaid.

Analoga ja digitála govva- ja jietnamediaid 
seailluheames ja čalmmustahttimis ii leat 
sáhka das maid mii berret seailluhit, muhto 

baicce das mo sihkkarastit, oaidnit, lohkat 
ja čalmmustahttit dokumentašuvnna. Seail-
luhanhástalusat eai leat nu ollu earálágan 
go digitálalaččat ráhkaduvvon arkiivvain. 
Eanaš ásahusain váilot resurssat, gelbbo-
lašvuohta, rusttegat, prográmmavuogádagat 
ja buorit rutiinnat maiguin dieđuid seail luhit 
ja dahkat logahahttin. Dasa lassin gáibiduv-
vo nana fágalaš čehp podat metadieđuid 
hálddašeamis ja arkiivaávdnasiid histor-
jjálaš gálduid hálddašeamis, vai dat leat 
gávdnamis ovdamearkka dihte in deak sa 
bokte.

 Govva: Sonja Siltala/TFFK

6. Magasiinnat

Plánaprošeavtta oktavuođas kártejuvvui 
maid seailluhanásahusaid magasiidnadilli 
(mielddus 3: magasiidnadilli). Magasiid-
naváilivuohta lea stuorimus váttisvuohta 
Romssas. Magasiinnain ii leat šat sad-
ji ja ollu ásahusat eai váldde šat vuostá 
priváhtaarkiivvaid. Ja ollu čoakkáldagat 
leat ráddjojuvvon lanjaide mat eai deavd-
de arkiivanjuolggadusaid gáibádusaid ahte 
ávdnasat galget suodjaluvvot čázi vuostá, 
ahte arkiivalanjain galgá dássedis áibmu 
ja dárkilis bearráigeahčču ja buhtisteapmi. 
Eanaš ásahusain ii leat sierra lohkanlatnja, 
ja jos lea de dat eai leat dohkálaččat. Ar-
kiivvaid bagadallan ja dutkan dáhpáhuvvá 
dávjá bargiid kantuvrras.

Magasiidnadili sáhttá buoridit máŋgga láh-
kai. Okta čoavddus lea ásahit ovttasbar-
govuogádaga fuolahit arkiivafágalaš háld-
dašeami ja sihkkaris arkiivaseailluheami. 
Historjjálaš guovddáža ásaheapmi fylkka 
dásis sáhttá leat diekkár ovttasbargovuogá-
dat. Dat eaktuda ahte ásaheapmi ja gask-
kusteapmi čađahuvvo ovttasbarggus buot 
arkiivaeaiggádiiguin, dahje ovttas muhtun/
buot ásahusaiguin. Dat attášii vuođu ok-

tasaš gelbbolašvuođa ja diđolašvuođa 
ovdáneapmái priváhtaarkiivasuorggis, ja 
eará seailluhanásahusat nu go museat ja 
álbmotgirjerájut eai dárbbaš de hukset ar-
kiivagelbbolašvuođa ja magasiinnaid. Dalle 
oččošeimmet oktasaš beaktilis ásahusa mii 
sáhttá ohcat sierra ruhtadoarjaga oktasaš 
prošeavttaide.

Sihke Romssa stáhtaarkiiva ja Arkiiva Rom-
sa sáhttet jos lea beroštupmi, doaibmat 
oktasašvuorkán boahtteáiggis. Arkiiva Rom-
sa lea dál šiehtadallamin Kræmer Eien-
dom fitnodagain kantuvra- ja čoakkáldat-
lanjaid láigohanvejolašvuođaid birra. Jos 
šiehtadus dohkkehuvvo, de álggahuvvo 
huksenbargu ja sisafárren sáhttá čađa-
huvvot jahkemolsumis 2025/2026. Stáh-
taarkiivvas Breivikas guorrana sullii 4 000 
hildomehtera vuorkásadji go Arkiiva Romsa 
fárre. Vuorkásadji lea várrejuvvon Arkiiva-
doaimmahahkii, muhto ii leat vel čielggas 
man ollu vuorkásaji eará seailluhanása-
husaide galgá fállat. (Dat mii lea čielggas 
lea ahte sii geat háliidit láigohit vuorkásaji 
oktasašvuorkkás fertejit láigogoluid bidjat 
bušehttii. )

7. Gelbbolašvuohta ja 
gelbbolašvuođadárbu

Plánaproseassas guorahallojuvvui maid 
ásahusaid gelbbolašvuohta ja gelbbo-
lašvuođadárbu. Guorahallan čájehii unnán 
arkiivagelbbolašvuođa girjerájuin ja muse-
ain. Sivvan dasa ahte museain ja girjerájuin 
váilu arkiivafágalaš gelbbolašvuohta lea 
ahte priváhtaarkiivadoaibma ii leat vuoru-
huvvon. Danne eai leat ásahusat nannen 
priváhtaarkiivasuorggi. Girjerájuid ja mu-
seaid bargit leat dávjá buoridan iežaset 
arkiivafágalaš gelbbolašvuođa hospiteren-
ortnega ja kurssaid bokte.

Gelbbolašvuođaguorahallamis bođii maid 
ovdan ahte oalle ollu seailluhanásahusat 
dárbbašit erenoamáš gelbbolašvuođa. Dat 
guoská erenoamážit IT ja juridihka gelb-
bolašvuhtii, maid buot ásahusat divdna 
váillahit. Digitála arkiivvat lassánit dađis ja 
arkiivvaid dikšun, vuostáiváldin ja háldda-
šeapmi ja seailluheapmi digitálavuorkkáin 
gáibida nana IT-gelbbolašvuođa. Romssa 
gávpotarkiiva vásiha ovdamearkka dihte 
ahte juridihkalaš veahkki livčče stuora áv-
kin máŋgga oktavuođas (geahčadanvuoi-
gatvuohta, árvvoštallamat seailluheami ja 
eretrádjama oktavuođas, arkiivaplánabargu 
ja persovdnadieđut jna.). Geahčadanvuoi-
gatvuođa meannudeapmi ođđa arkiivalá-

ga ektui sáhttá šaddat váttisin juridihkalaš 
gelbbolašvuođa váilivuođa geažil.

Kártenbarggus bohte ovdan čuovvovaš 
gelbbolašvuođadárbbut:

 ◼ vuđolaš máhttu arkiivabarggus: arkii-
vafágalaš prinsihpat, vuostáiváldin, 
dikšun, katalogiseren ja čalmmustaht-
tin
 ◼ šiehtadeamit arkiivaaddimis ja seaillu-
heamis
 ◼ báberseailluheapmi, guohppagiid ja 
vahátelliid jávkadeapmi
 ◼ hástalusat govvaseailluheamis
 ◼ gelbbolašvuohta mii guoská teknolo-
galaš ja fágalaš rávnnjiide nationála ja 
riikkaidgaskasaš dásis
 ◼ láhkagáibádusat, persovdnasuodja-
lus ja persovdnasuodjalusmearrádus 
(GDPR)
 ◼ dahkkivuoigatvuohta ja dábálaš láhka-
mearrádusat mat gusket arkiivabargui 
(erenoamážit govat ja giehtačállosat)
 ◼ IT ja juridihka gelbbolašvuohta
 ◼ digitálalaččat ráhkaduvvon arkiiv-
vaid seailluheapmi nu go válbmen ja 
vuostáiváldin, ja digitálavuorkká arkiiv-
vaid hálddašeapmi

8. Olmmošlaš resurssat

Plánaproseassabarggus guorahallojuvvojed-
je maid olmmošlaš resurssat. Regiovnnas 
lea dušše okta 14 seailluhanásahusas mas 
lea bistevaš virgi priváhtaarkiivabargui. 
Svalbárdda museas lea okta bistevaš ar-
kiivavirgi. Eará ásahusain barget priváhtaar-
kiivabarggu go lea heivvolaš eará doaim-
maid ektui.

Priváhtaarkiivabargu čađahuvvo muhtun 
muddui soaittáhagas ja sorjá das ahte 

ásahusat ožžot ruhtadoarjaga nu go Riik-
kaarkivára ovddidandoarjjaortnega bokte ja 
Norgga kulturfoanddas, vai sáhttet álggahit 
válbmen-, katalogiseren- ja digitaliseren-
prošeavttaid. Dat ii leat guoddevaš guhkit 
áigái. Priváhtaarkiivvat dárbbašit eanet 
olmmošlaš resurssaid lassin dálá virggiid. 
Suorggi váilevaš virggit dagahit ahte seail-
luhanásahusain lassánit dađis arkiivvat mat 
galggašedje válbmejuvvot, registrerejuvvot 
ja digitaliserejuvvot.

Svalbárdda musea arkiivabargi Haakon Unhammer Kvaale ja Romssa girjeráju ja gávpotarkiivva 
ráđđeaddi Anna F. B. Haugen ja Romssa fylkkasuohkana musearáđđeaddi Siv A. H. Henriksen ságastal-
let movt regionála ovttasbargu galgá ovddiduvvot ovddosguvlui.  Govva: Helena Maliniemi/TFFK.

9. DBS ja fysalaš bargodilli 
arkiivabarggus

Magasiidnaguorahallan čájehii makkár bar-
godilli arkiivabargiin lea regiovnna iešguđet 
seailluhanásahusain. Eanaš seailluhanása-
husain lea dohkketmeahttun fysalaš bar-
godilli. Bargiid kantuvra geavahuvvo 
vuostáiváldin- ja válbmenlatnjan gos eai 
gávdno doarvái buorit rusttegat mihtidit 
áibmokvalitehta. Bargit eaige geavat lágas-
mearriduvvon suddjenreaidduid. Reaiddut 
jávkadit guohppagiid ja vahátelliid váilot. 
Dat guoská erenoamážit museaide. Dušše 
Universitehtagirjerájus gávdnojit lanjat gos 
lea vejolaš jávkadit guohppagiid guvttiin 
áibmogeassinskáhpain mas lea hepafilttar, 
ja áibmobohcci njuolgga olggos.

Guorahallan čájehii ahte DBS-doaim-
maid ja bargiid oadjebas bargodili ferte 
árvvoštallat sierra perspektiivvas plána-

barggu strategalaš vuoruhansurggiid okta-
vuođas. Váldodoai bma lea áimmahuššat 
arkiivvaid, muhto arkiivabargiid bargodili 
berre maid vuđolaččat guorahallat. Gávd-
nojit go suddjen reaid dut, oahpahuvvo-
jit go bargit movt daid galgá geavahit go 
arkiivvaid vuostáiváldet, buhtistit ja vál-
bmejit? Čađaha go ásahus riskaguorahal-
lama ja lea go fysalaš bargobiras das miel-
de? Gavjjaid siste bargat sáhttá dagahit 
dearvvašvuođaváttuid guhkit áigái ja dan 
berre aktiivvalaččat eastit. Ástmá- ja al-
lergiijaváttut lassánit servodagas ja dálk-
kádatrievdamat sáhttet mielddisbuktet 
ahte arkiivat mat vuostáiváldojuvvojit leat 
heajos dilis. Geavaheaddjit duohtadit dušše 
muhtun ávdnasiid, muhto bargit duohtadit 
olles arkiivva ja sii šaddet eanet bargat 
gavjjaid siste go arkiivageavaheaddjit.

Lea go doarvái gelbbolašvuohta ja rusttegat vuostáiváldit arkiivaávdnasiid mat leat billašuvvan dahje 
sisttisdollet dearvvašvuođavahágahtti ávdnasiid? Seailluhanbarggus eaktuduvvo ahte báberávdnasat 
seailluhuvvojit njuolggadusaid mielde ja ahte bargiid bargodilli lea dohkálaš.  Govva: Sonja Siltala/TFFK.

10. Hástalusat ja strategalaš guovddáš-
suorggit oktan doaibmabijuiguin

Romssa ja Svalbárdda priváhtaarkiivvaid 
strategalaš vuoruhansurggiid ulbmil lea 
čohkket ollislaš servodatduođaštusaid 
regiovnnas. Mihttomearrin lea sihkkaras-
tit ahte priváhtaarkiivvat main lea dehálaš 
kultuvrralaš dahje servodatlaš árvu dahje 
sisttisdollet regiovdnii gullevaš dokumen-
tašuvnna vuoigatvuođalaš diliid birra, gal-
get vurkejuvvot ja seailluhuvvot sihkkaris 
vuorkkáin ja lágiduvvot almmolašvuhtii. 
Vuoruhuvvon strategalašsurggiid vuođđun 
leat hástalusat maid kártenbargu ja arkii-
vaguorahallan čájehii arkiivvaid, magasi-

innaid, bargiid ja fágamáhtu árvvoštallama 
oktavuođas.

10.1. Hástalusat priváhtaarkiivabarggus

Regiovnna priváhtaarkiivabarggu 
hástalusat:

• Ovttasbarggu ovttastahttin ja organi-
seren lea dássážii leamaš váilevaš

• Dohkálaš magasiinnat váilot/ráddjejuv-
von magasiidnakapasitehta

Romssa universitehtagirjerádju lea áidna seailluhanásahus regiovnnas mas lea áibmogeassinskábe ok-
tan hepafiltariin mii jávkada guohppagiid ja gavjjaid arkiivaávdnasiin.  
 Govva: Haris Kekić/Romssa universitehtagirjerádju. 

10.2. Ovddidanplána strategalaš vuoruhansurggiide 2024-2030

Vuoruhansuorggit Regionála doaibmabijut Ovddasvástádus

Nannet ja ovddi-
dit nana ja gelb-
bolaš regionála 
priváhtaarkii-
vabálvalusa

Ásahit ja hukset oktasaš fylk-
kasuohkanlaš priváhtaarkiiva-
bálvalusa gosa virgáduvvo okta 
koordináhtor.
Ovdánahttit oktasaščovdosiid 
ja regionála ovttasbargo doaim-
maid. Molssaeaktu lea čađa-
hit vejolašvuođaguorahallama 
boahtteáiggi dárbbuid ja vejo-
lašvuođaid birra ja maiddái 
oktasaščovdosiid ásaheamis 
ja ruhtadeamis (vuorkálanjat, 
gaskkusteapmi, vej. báberarki-
ivvaid konserverenbálvalus)

Fylkkasuohkan ruhtada 
bálvalusa ja sajáiduhttá 
dan iežas plánaide. 
Arkiivaásahusat (Arkiiva 
Romsa ja Romssa Stáh-
taarkiiva) vástidit gelbbo-
lašvuođa ja vej. lanjaid.

Čuovvulahttit rollaid ja bargo-
juogadeami ásahusaid gask-
kas.

Fylkkaovttastahttiásahus

Bidjat magasiidnadili 
áššelistui:
Nannet ja buoridit  
magasiidnadili ja  
-kapasitehta 

Gulahallama bokte gávd-
nat oktasaš čovdosa ma-
gasiidnadillái /čađahit vejo-
lašvuođaguorahallama iskat 
vejolašvuođaid ja dárbbuid.

Fylkkasuohkan ovttas Ar-
kiiva Romssain ja Romssa 
Stáhtaarkiivvain

Nannet arkiivafága-
laš gelbbolašvuođa

Plánet buoridit gelbbo-
lašvuođa/ráhkadit gelbbo-
lašvuođaplána. 

Fylkkaovttastahttiásahusas 
lea váldoovddasvástádus.

Geavahit fierpmádaga oas-
seválddiid oahpahit guhtet 
guoimmiset.

Leat dihtomielalaš das ahte 
mis lea ollu iešguđetlágan 
gelbbolašvuohta, mii lea riggo-
dahkan buohkaide.

Lasihit virgeresurs-
said priváhtaarkiiva-
bargui 

Politihkalaš doaimmaid bok-
te váikkuhit regionála ja 
báikkálaš politihkkariid, ja 
áŋgirit bargat dan ovdii ahte 
oažžut politihkkariid ja ása-
husstivrraid eanet beroštiš-
goahtit arkiivabarggus. Suo-
hkaniin leat ollu politihkkárat 
geat leat mielde iešguđet 
ásahusstivrrain.

Fylkkaovttastahttiásahus
ovttasbarggus ásahusaiguin 
mat leat mielde arkiivafá-
galaš fierpmádagas.

• Lohkanlanjat váilot dahje lohkanlanja 
standárda lea hástaleaddji

• Menddo uhcán arkiivafágalaš gelbbo-
lašvuohta/erenoamáš gelbbolašvuohta 
váilu

• Smávva ja ráddjejuvvon resurssat 
priváhtaarkiivabargui

• Uhcán priváhtaarkiivvat seailluhuvvon 
muhtun joavkkuin, ollu joavkkuin vái-
lot arkiivvat

• Stuora oassi priváhtaarkiivvain eai leat 
lágiduvvon almmolašvuhtii

• Báberáimmahuššanbálvalus váilu 
(gusto olles Davvi-Norgii)

• Unnán DBS-doaimmat fysalaš bargo-
dilis

Erenoamáš golbma strategiijasuorggi 
dárbbašit johtilis čovdosa: organiseren ja 
ođđa ovttasbargočovdosat, magasiidnadil-
li ja arkiivafágalaš gelbbolašvuođalokten. 
Priváhtaarkiivasuorggi organiseremis váilu 
nationála arkiivastrategiija. Romssa ja Sval-
bárdda priváhtaarkiivvat eai sáhte šat vuor-
dit guhkit áiggi dassá go ođđa arkiiva láh-
ka boahtá. Romssas leat ollu aktevrrat, ja 
oktasaš strategiijai lea dárbu. Dan botta go 
dat válmmaštuvvo fertejit ásahusat gávdnat 
oktasaš čovdosa. Buot ásahusat oaivvildit 
ahte priváhtaarkiivadoaibma lea regionála 
ovddasvástádus: Eai dárbbaš ollu ásahu-
sat, ja áinnas berre leat okta guovddáš, 
regionála ásahus mii koordinere ja čađaha 
doaimmaid earáid ovddas. Guovddášásahus 
ráhkada plánaid, ja fuolaha oktavuođaid 
singuin geat barget arkiivačoakkáldagaiguin 
miehtá fylkka.

Oktasaščovdosiidda lea dárbu jos arkiiva-
barggus galggaš vejolašvuohta loktet ám-
mátčehppodaga ja guoddevašvuođa. Dat 
guoská magasiinnaide, báberarkiivvaid 
konserveremii/eretrádjamii ja digitálalaččat 

ráhkaduvvon priváhtaarkiivvaid seaillu-
heap mái. Davvi-Norggas lea stuora dárbu 
konserverenbálvalussii. Dakkár bálvalusa 
sáhtašii ásahit ja ovdánahttit omd. Uni-
versitehtagirjerájus dahje Romssa museas 
gos lea gelbbolašvuohta ja vejolašvuohta 
čađahit dánlágan doaimmaid. Dasa ferte 
gávdnat ruhtadančovdosa. Ášši berre maid 
ovddiduvvot fylkkagieldda politihkkariidda 
ja hálddahussii.

Ovttasbargočoavddus sáhttá leat seaillu-
hanásahusaid gaskasaš ásahus mii vástida 
fágalaš čoakkáldathálddašeami ja arkiivvaid 
dorvvolašvuođa. Almmustahttin ja gask-
kusteapmi čađahuvvo ovttasbarggus ar-
kiivaeaiggádiiguin, dahje ovttas muhtun/
buot oasálaččaiguin. Dáinna lágiin sáhtašii 
ovttas ovddidit máhtolašvuođa ja diđo-
lašvuođa priváhtaarkiivasuorggis, ja dahkat 
dan guoddevažžan ja nanusin, ja nu eai 
dárbbaš buot ásahusat hukset arkiivagelb-
bolašvuođa ja ásahit magasiinnaid. Dakkár 
ovttasbargovuohki oččošii maid stuorit 
beroštumi politihkalaš mearrideddjiin ja 
ruhtajuolludeddjiin.

Strategiijabargui lea dehálaš ahte gávdnojit 
doaibmabijut mat dahket vejolažžan sys-
temáhtalaččat čohkket ja čalmmustahttit 
priváhtaarkiivvaid. Vuođđodieđuid váilivuoh-
ta ja váttisvuohta gávdnat rivttes dieđuid 
sáhttá guozahit dehálaš dutkan- ja čielgga-
dusbarggu. Duohtavuođa- ja soabahankom-
mišuvdna, mii áiddo lea almmuhan raportta 
mas lea guorahallan dáruiduhttima maid 
sápmelaččat, kvenat/Norggasuopmelaččat 
ja vuovdesuopmelaččat leat gillán, čájeha 
ovdamearkka dihte man dehálaš lea ahte 
almmolaš ja priváhta arkiivvain gávdnojit 
dieđut ja dokumentašuvdna. Lea dehálaš 
sihkkarastit dássetvuođa diehtogálduin ja 
čohkket arkiivvaid unnán dokumenterejuv-
von joavkkuin. Dat galget maid válbmejuv-
vot, katalogiserejuvvot ja digitaliserejuvvot 
vái álbmot beassá daid geavahit máhto-
lašvuođa gáldun. Lea erenoamáš dehálaš 
čalmmustahttit arkiivaávdnasiid mat leat 
sámiid ja norggasuopmelaččaid birra.

Vuoruhansuorggit Regionála doaibmabijut Ovddasvástádus

Sihkkarastit ollislaš 
servodatduođaštusa 
mihttomeari ulbmil-
laš čohkkendoaim-
maid bokte. 

Ráhkadit oktasaš čohk-
kenstrategiijaid ja álgga-
hit čohkkenprošeavttaid 
vuođđuduvvon seailluhan- ja 
ovttasdoaibmaplánii.

Fylkkaovttastahttiásahus 
ovttasbarggus suinna gii 
arkiivva eaiggáduššá, dahje 
ásahusaiguin ovttas mat 
leat mielde arkiivafágalaš 
fierpmádagas.

Eanet oinnolaččat servodagas 
oažžun dihte sávahahtti mate-
riálaid

Álggahit pilohtaprošeavttaid 
digitála arkiivvaid várás, ii 
dárbbaš nu stuora erohus bá-
berarkiivvaid ja digitála arkiiv-
vaid gaskka. 

Fylkkaovttastahttiásahus 
ovttasbarggus ásahusaiguin 
mat leat mielde arkiivafá-
galaš fierpmádagas.

Priváhtaarkiivvat 
galget buorebut olb-
muid olámuttus ja 
eanet oinnolaččat:
Vuoruhit 
gaskkustan-
doaimmaid ja geava-
headdji bálvalusa.

Ohcat olgguldas ruhtadoarjaga 
oktasaš válbmen- ja digitali-
serenprošeavttaide

Fylkkaovttastahttiásahus 
ovttasbarggus suinna gii 
arkiivva eaiggáduššá, dahje 
ásahusaiguin ovttas mat 
leat mielde arkiiva fágalaš 
fierpmádagas

Ráhkadit oktasaš neahttare-
surssa (arkiivafágalaš fierpmá-
dat, digitála oktasaškataloga).

Čađahit gaskkustandoaimmaid 
buoridan dihte máhtolašvuođa 
arkiivvaid birra ja arkiiva-
barggus, ii dušše historjjás.

Fylkkaovttastahttiásahus 
ovttasbarggus ásahusaiguin 
mat leat mielde arkiivafá-
galaš fierpmádagas.

Čalmmustahttit arkiivaávd-
nasiid mat gusket sámiide 
ja kvenaide/norggasuopme-
laččaide.

Viidáset ovddidit ja 
nannet ovttasbarggu 
ovttasdoaibmaplá-
na ja arkiivafágalaš 
fierpmádaga bokte.

Ovttasdoaibmaplána ráhkadit, 
mii vuođđuduvvá bargojuoga-
deapmái ja oktasaš áddejup-
mái ahte arkiivaseailluheapmi 
lea dehálaš.

Fylkkaovttastahttiásahus 
ovttasbarggus ásahusaiguin 
mat leat mielde arkiivafá-
galaš fierpmádagas.

Ovddidit ja oažžut sadjái arki-
ivafágalaš fierpmádaga

Hástalit ásahusaid searvat 
ovttasbargui beaktilis fierpmá-
daga bokte.

Vuoruhansuorggit Regionála doaibmabijut Ovddasvástádus

Lágidit jeavddálaš gulahal-
lančoahkkimiid, álggahit ja 
ásahit oktasašprošeavttaid.

Doaibmaplána ráhkadit fierp-
mádahkii.

Ovddidit ovttas-
barggu Davvi-Norgga 
ja Svalbárdda ása-
husaid gaskka.
Viiddidit okta-
vuođaid fylkkarájáid 
rastá, vejolaš 
maiddái riikkarájáid 
rastá.

Evttohit Davvi-Norgga priváh-
taarkiivvaid várás ásahit ása-
husaidgaskasaš ovttasbar-
goforuma, mas Nordlándda, 
Romssa, Finnmárkku ja Sval-
bárdda ásahusat leat mielde. 
Jeavddálaš čoahkkimat dahje/
ja áigečállagat gos ásahusat 
muitalit bargguset birra, lono-
hallet vásáhusaid ja ságastal-
let arkiivasuorggi hástalusaid 
birra.

Guoskevaš fylkkaid fylk-
kaovttastahttiásahus ovt-
tasbarggus arkiivafágalaš 
fierpmádagaiguin

Ásahit ovttasbarggu Arkiiva-
lihtuin.

Buoridit dorvvo-
lašvuođa arkiiva-
bargiid fysalaš 
bargodilis DBS 
njuolggadusaid 
vuođul.

Kártet arkiivabargiid bargo-
dili: Lea go riskaguorahallan 
čađahuvvon, gávdnojit go 
suddjenreaiddut, oahpahuvvo-
jit go bargit mo ávžžuhuvvon 
suddjenreaidduid galgá geava-
hit arkiivvaid vuostáiváldimis, 
buhtisteamis ja válbmemis, ja 
lea go bargiin doarvái buorre 
gelbbolašvuohta?

Fylkkaovttastahttiásahusas 
lea váldoovddasvástádus 
kártenbarggus.

Lágidit kurssaid ja oahpahusa 

11. Čujuhusat

Arbark seailluhanplána arkiivvaide «Å bevare fortida i framtida» 2022

Arkivlova (Arkiivaláhka beaiváduvvon juovlamánu 4.b.1992 nr. 126)

Arkivverkets bevaringsplan 2020

General Data Protection Regulation

Håndbok i samlingsforvaltning. Helse, miljø og sikkerhet. Retningslinjer for behandling 
av materiale med muggsopp. 

Lange Vilhelm, Dag Mangset ja Øyvind Ødegård (2001): Privatarkiv. Bevaring og Tilgjen-
geliggjøring. Riksarkivaren. Skriftserie 11. 

Meld. St. 7 (2012-2013). Arkiv

Nasjonal strategi for privatarkivarbeidet 2019 – 2023 

NOU: 2019: 9. Fra kalveskinn til datasjø – Ny lov om samfunnsdokumentasjon og arkiver

Riksarkivarens retningslinjer for arbeidet med privatarkiver

Sannhets- og forsoningskommisjonen om samer, kvener/norskfinner og skogsfinner i 
juni 2023

https://www.arbark.no/Om_Arbark.htm
https://lovdata.no/dokument/NL/lov/1992-12-04-126
https://www.arkivverket.no/for-arkiveiere/arkiver-fra-privat-sektor/arkivverkets-bevaringsplan-for-privatarkiv
https://gdpr-info.eu/
https://handbok.samlingsforvaltning.ekultur.org/22-helse-miljo-og-sikkerhet/
https://handbok.samlingsforvaltning.ekultur.org/22-helse-miljo-og-sikkerhet/
https://www.regjeringen.no/contentassets/8c6e9a91aa6d488580c8f1f76563fb52/nn-no/pdfs/stm201220130007000dddpdfs.pdf
https://www.arkivverket.no/for-arkiveiere/arkiver-fra-privat-sektor/nasjonal-strategi-for-privatarkivarbeidet
https://www.regjeringen.no/contentassets/d4091c3f6abc4eacae1ae527a4cef30b/nn-no/pdfs/nou201920190009000dddpdfs.pdf
https://www.arkivverket.no/sok?q=+%28Riksarkivarens+retningslinjer+for+arbeidet+med+privatarkiver
https://www.stortinget.no/globalassets/pdf/sannhets--og-forsoningskommisjonen/rapport-til-stortinget-fra-sannhets--og-forsoningskommisjonen.pdf
https://www.stortinget.no/globalassets/pdf/sannhets--og-forsoningskommisjonen/rapport-til-stortinget-fra-sannhets--og-forsoningskommisjonen.pdf

12. Mildosat

 
Mildosat gávdnojit dušše digitála hámis

1.  Hivvodatguorahallan

2.  Servodatguorahallan

3.  Magasiidnadilli Romssas ja Svalbárdas

